
Qısaltmalar 
 

AÇG “Azәri­Çıraq­Günәşli” 

AMB    Azәrbaycan   Mәrkәzi   Bankı 

ASC    Açıq   Sәhmdar   Cәmiyyәti 

AYİB                                          Avropa   Yenidәnqurma   vә   İnkişaf   Bankı 

AİB                                                Asiya   İnkişaf   Bankı 

ARDNF    Azәrbaycan   Respublikası   Dövlәt   Neft   Fondu 

ARDNŞ    Azәrbaycan   Respublikası   Dövlәt   Neft   Şirkәti 

BVF                                             Beynәlxalq   Valyuta   Fondu 

DB                                                   Dünya   Bankı 

DSK Dövlәt   Statistika   Komitәsi 

HPBS Hasilatın   Pay   Bölgüsü   Sazişi 

İQİ istehlak   qiymәtlәri   indeksi 

İİN İqtisadi   İnkişaf   Nazirliyi 

İT                                                         İnformasiya   Texnologiyaları 

NEM Nominal   Effektiv   Mәzәnnә 

XİZ Xüsusi   İqtisadi   Zona 

ÜDM Ümumi   Daxili   Mәhsul 

SSRİ Sovet   Sosialist   Respublikaları   İttifaqı 

SKMF Sahibkarlığa   Kömәk   Milli   Fondu 

REM Real   Effektiv   Mәzәnnә 

Giriş  
 

Müasir dünyada xarici şoklardan müdafiә olunan davamlı artım iqtisadiyyatını qurmaq hәr                       

bir dövlәtin әsas mәqsәdlәrindәn biridir. Tәcrübә göstәrir ki, bir sıra ölkәlәrdә ayrı­ayrı                       

dövrlәrdә müşahidә edilәn yüksәk vә hәtta әn yüksәk templi iqtisadi artım orta vә uzun                           

müddәtli perspektivdә arzu edilәn davamlı inkişafı tәmin edә bilmir. Yüksәk artım tempinin                       

son anda davamlı inkişafı tәmin etmәyi üçün ilk növbәdә iqtisadiyyatın sektoral strukturu                       

mühüm әhәmiyyәt kәsb edir. Optimal iqtisadi sektor anlayışı isә çox nisbidir vә hәr bir                           

ölkәnin iqtisadi siyasәtini formalaşdıran çoxsaylı amillәrdәn, mәsәlәn tәbii resursların                 

mövcudluğundan, ölkәnin yerlәşdiyi coğrafi mәkanından, habelә tarixi­әnәnәvi inkişafından               

vә   s.   asılıdır. 

İqtisadi diversifikasiya heç bir halda panaseya deyil vә hәlә indiyә qәdәr heç bir ölkәnin                             

fundamental problemlәrini hәll etmәyib. Diversifikasiya iqtisadi artımı tәmin edәn amil dә                     

deyil. Vә hәtta onu da demәyә әsas var ki, diversifikasiyanı hәyata keçirәn ölkәlәr ilk                           

mәrhәlәlәrdә nәinki iqtisadi artım nümayiş etdirmir, әksinә artım tempinin aşağı düşmәsi                     

mümkündür. Özü­özlüyündә diversifikasiya mәqsәd dә ola bilmәz, әn yaxşı halda o                     

iqtisadiyyatı çeşidli asılılıqdlardan nisbәtәn qurtulmaq üçün vasitә ola bilәr. Vә nәhayәt                     

dünya tәcrübәsindә çox az sayda nümünәlәr var ki, iqtisadi diversifikasiya siyasәti                     

nisbәtәn uğurlu nәticә verib. Әksәr halda isә hökumәtlәr iqtisadi diversifikasiyanı “әlindә                     

bayraq edәrәk” onu siyasi populizm xәtrinә siyasәtinin әsas sütünu kimi elan ediblәr vә                         

nәticәdә   iqtisadiyyatda   heç   bir   köklü   dәyişikliklәr   baş   vermәyib.  

İqtisadiyyatda diversifikasiya mәfhumu әksәr halda resursla zәngin ölkәlәrin çox da uzun                       

olmayan tarixi ilә bağlıdır. Vә bu mәntiqidir. Mәhz tәbii resursla zәngin ölkәlәr asılılıq                         

problemlәri ilә üz­ üzәdir. Vә mәhz hazırkı dövrdә onlar tarixlәrindә әn ağır iqtisadi                         

durumlarını yaşayır. Baxmayaraq ki, bu ölkәlәrin mütlәq әksәriyyәti diversifikasiya                 

siyasәtini çox öncә priorotet elan etmişdilәr vә hәtta bu sahәdә böyük uğurlarının olmasını                         

bәyan   etmişdirlәr. 

Amma reallıq odur ki, iqtisadi diversifikasiyanı hәyata keçirmәk, gözlәnildiyi qәdәr dә                       

asan mәsәlә deyil, vә bütün sәylәrә baxmayaraq, elan edilәn siyasәti hәyata keçirәrkәn,                       

paradoksal da olsa, asılılıqdan qurtulmaq әvәzinә bir çox ölkәlәr daha çox asılılığa mәruz                         

qalır.  

Әlbәttә söylәdiklәrimiz bütün 50­dәn çox resursla zәngin ölkәlәrә eyni qaydada şamil                       

oluna bilmәz. Heç şübhәsiz bu ölkәlәrdә iqtisadi durum, iqtisadiyyatın sektoral quruluşu,                     

tәbii resursların hasılatı vә onların satışından әldә edilәn gәlirlәrdәn asılılıq fәrqlidir. Amma                       

bununla yanaşı tәbii resursla zәngin ölkәlәr bu vә ya digәr nisbәtlә yuxarıda qeyd edilәn                           

ümumi   problemlәri   yaşamaqda   davam   edir. 

Maraqlı burasıdır ki, resursla zәngin ölkәlәr iqtisadi diversifikasiya siyasәtini özlәrinin                     

әlahiddә ixtirası kimi formalaşdırıb reallaşdırmırlar. Bu işdә onlara dünya maliyyә insitutları                     

çox böyük dәstәk göstәrir. Çoxsaylı metodoloji tapıntılar, metodiki vәsaitlәr, ayrı­ayrı ölkәlәr                     

üçün xüsusi hazırlanmış hesabatlar bu sahәdә formalaşmış böyük beynәlxalq potensialdan                   

xәbәr   verir.      Amma   real   nәticә   gözlәntilәri   әn   yaxşı   halda   qismәn   doğrulda   bilir.   

Belә olan halda sual oluna bilәr. Әksәr resursla zәngin ölkә üçün olduqca vacib olan                             

iqtisadi diversifikasiya mәsәlәsi, ölkә hökumәtlәrinin kifayәt qәdәr maliyyә vәsaiti                 

olmasına baxmayaraq (әn azından yüksәk qiymәt dövründә çoxsaylı resursla zәngin                   

ölkәlәrdә   dövlәt   maliyyәsi   böyük   profisitlә   müşayiәt   olunurdu)   niyә   hәllini   tapa   bilmir? 

Niyә genişmiqyaslı beynәlxalq texniki vә maliyyә dәstәyinә baxmayaraq, hәlә dә müsbәt                       

iqtisadi diversifikasiya nümunәlәri cüzi olaraq qalmaqdadır? Niyә açıq­aydın ölkәyә                 

davamlı inkişaf dividendini gәtirә bilәn diversifikasiya addımları uğurla nәticәlәnmir?                 

İqtisadi diversifikasiyanın son anda uğurla nәticәlәnmәyi üçün daha çox iqtisadi, yoxsa                     

siyasi dәstәyin olması vacibdir? Vә yaxud iqtisadi diversifikasiya siyasәtinin uğursuzluğu                   

texniki çatışmazlıqlarla bağlıdır, yoxsa mәsәlә daha qlobaldır, maneәlәr daha                 

fundamentaldır? 

Bu suallara cavab tapmaq asan deyil. Amma hazırkı sәnәd onların bir qisminin cavabı                         

istiqamәtindә   müәyyәn   hәmlәdir.   

  

 

Әdәbiyyat   icmalı  
   

Diversifikasiya istiqamәtindә tәdqidatlar vә yazılar nisbәtәn gәnc yaşa malik olsa da                     

kifayәt qәdәr çeşidlidir. Dünya әdәbiyyatında vә nәzәri yanaşmada tәbii resursla zәngin                     

ölkәlәrdә iqtisadi diversifikasiya ümumәn pozitiv qiymәtlәndirilir. Haqlı olaraq hesab edilir                   

ki, tәbii resursdan asılı ölkәlәr iqtisadiyyatın sektoral çeşidliliyini zәnginlәşdirmәklә arzu                   

olunan uzun müddәtli davamlı iqtisadi artıma nail ola bilәr. Eyni zamanda o da qeyd edilir                             

ki, qısa müddәtli perspektivdә diversifikasiya ölkә iqtisadiyyatını neqativ xarici şoklardan                   

qoruya, volatilliyi azalda vә ixracdan gәlәn gәlirlәrin stabilliyini tәmin edә bilәr. (Gelb and                         

Grasmann,   2010). 

Diversifikasiyanın, xüsusilә ixracın şaxәlәndirilmәsi istiqamәtindә hәyata keçirilmәsinin               

uzun müddәtli perspektivdә artım tempini davamlı olaraq tәmin etmәsi tezislәri digәr                     

tәdqiqatlarda da әksini tapır. (Hausmann et al., 2007, Hesse, 2008, Lederman and                       

Maloney,   2007). 

“Resurslar lәnәti” kontekstindә iqtisadi diversifikasiyanın zәruriliyi daha çox P. Collier vә                       

Venablesin birgә tәdqiqatlarında rast gәlinir. (Collier and Venables, 2007). İqtisadi                   

diversifikasiya üçün bütövlükdә ticarәt siyasәtinin önәmli rol daşımasını digәr                 

әdәbiyyatlarda   da   tapmaq   olar.   (Arezki   and   Van   der   Ploeg,   2007). 

Digәr istiqamәtlәrdә tәdqiqatlar diversifikasiyanın coğrafi mәkanla bağlılığı vә bundan                   

irәli gәlәrәk ticarәt apara bilmәk imkanlarından bәhs edir. (Rodrik at al. , 2004). Bu                           

istiqamәtdә bir sıra tәdqiqatlarda coğrafi faktorun ümumiyyәtlә әsas rol oynaması                   

vurğulanır.   (Bloom   et   al.,   1998;   Diamond,   1997;      Sachs,   2003). 

Vә nәhayәt diversifikasiyanın insitusional amillәrlә bağlılığı, onun uğurla hәyata                   

keçirilmәsi üçün mәhz institutların önәmli rol daşıdığını bir çox tәdqiqatlarda izlәmәk olur.                       

(Acemogly et al., 2001; Easterly and Levin, 2003; Rodrik et al., 2004). Bu istiqamәtdә                           

daha bir qrup tәdqiqatlar institusional vә siyasi rejim kontekstindә diversifikasiya                   

mәsәlәlәrinә hәsr olunub. (Cuberes and Jerzmanowski, 2009; Starosta de Valdemar,                   

2010). 

Beynәlxalq maliyyә institutların, xüsusilә dә Dünya Bankının (DB) texniki vә maliyyә                       

dәstәyi ilә bir çox resursla zәngin ölkәlәrin nümunәsindә çoxsaylı hesabatlar әrsәyә                     

çatdırılıb. Bu sıradan xüsusilә “Diversifikasiyalı İnkişaf: Avrasiya tәbii resurslarının                 

yaradılması” (Diversified Development: Making the most of natural resources of Eurasia,                     

2014)   hesabatını   misal   gәtirmәk   olar.   

Azәrbaycanda da iqtisadi diversifikasiya imkanları haqqında müәyyәn yazılar, hesabatlar                   

vә tәdqiqatlar mövcuddur. Belә ki, Azad İqtisadiyyata Yardım İctimai Birliyi vә İqtisadi                       

Tәşәbbüslәrә Yardım İctimai Birliyinin birgә sәyi ilә 2013­cü ildә “Azәrbaycan                   

iqtisadiyyatının vә ixracın diversifikasiyasının qiymәtlәndirilmәsi” adlı hesabat hazırlanıb ki,                 

bu   hesabatda   ölkәnin   iqtisadi   vәziyyәti,   diversifikasiya   prioritetlәri   vә   s.   әksini   tapmışdır. 

Digәr bu qәbildәn olan tәdqiqat işi neftdәn asılılıq vә iqtisadi diversifikasiya üçün tәhdidlәr                         

mövzusuna hәsr edilib. (Oil dependence and challenges for the economic diversification,                     

Zohrab   İsmayil,   2015)  

Bütövlükdә hәm xarici әdәbiyyatda, hәm dә ölkәdә hazırlanan tәdqiqat vә hesabatlarda                       

diversifikasiya bütün resursla zәngin ölkәlәr üçün mühüm vә zәruri addım kimi göstәrilir.                       

Bununla yanaşı o da xüsusi olaraq qeyd edilir ki, iqtisadi diversifikasiyanı uğurla hәyata                         

keçirmәk   üçün   yalnız   iqtisadi   amillәr   kifayәt   etmir,   hәm   dә   siyasi   amillәr   önәmli   rol   oynayır.   

 

Uğurlu   nümunәlәr   
   

Qeyd edildiyi kimi, iqtisadi diversifikasiya prosesini uğurla hәyata keçirәn tәbii                   

resurslardan asılı ölkәlәr olduqca azdır. Bu bir daha onu sübut edir ki, diversifikasiyanı                         

reallaşdırmaq olduqca müşgül mәsәlәdir. Amma eyni zamanda az da olsa, uğurlu                     

nümunәnin olması onu göstәrir ki, nә qәdәr çәtin olsa da, diversifikasiyalı iqtisadiyyat                       

qurmaq   mümkündür   vә   yalnız   bu   yolla   tәbii   resurslardan   asılılığı   minimuma   endirmәk   olar. 

Bir qayda olaraq diversifikasiya istiqamәtindә pozitiv nümunә kimi әdәbiyyatda                   

Malayziya, Çili, İndoneziya tәcrübәsini göstәrirlәr. Onların arasında Malayziya xüsusi                 

әhәmiyyәt daşıyır. Malayziyada ötәn әsrin 70­ci illәrindә neft yataqları kәşf edildi. Bu ana                         

qәdәr ölkә әnәnәvi olaraq, kasıb kәnd tәssәrrüfatı iqtisadiyyatı kimi tanınırdı. 1960­cı ildә                       

ölkә ixracının 80%­ni xammal (kauçuk, qurğuşun vә s.) tәşkil edirdi. 1990­cı ildә ixracın                         

yalnız 37%­ni xammal tәşkil edirdi ki, bunun da әsas hissәsi xam neft idi. Tәdricәn ixrac                             

xammal yönümlülüyünü emal mәhsullarına, xüsusәn dә mürәkkәb bilik (sophisticated)                 

xarakterli mәhsullara dәyişdi. (Mahani Zainal Abidin, 2004). Paralel olaraq ÜDM­dә                   

sәnaye mәhsullarının nisbi çәkisi dә artmağa başladı. Belә ki, әgәr 1971­ci ildә emal                         

mәhsullarının ÜDM­dә xüsusi çәkisi 12,4% idisә, 1995­ci ildә 26%, 2005­ci ildә 30,6%­ә                       

çatdı. Bununla yanaşı ÜDM­in strukturunda xidmәt sektorunun payı da durmadan artmaqda                     

davam   edir.   

Heç şübhәsizMalayziyanın diversifikasiya sahәsindә uğurunda ölkәnin okeana çıxışı vә                     

böyük limanların olması vacib rol oynayır. Amma açıq dәnizә çıxış amili hәlledici yox, daha                           

çox tәşviqedici rol oynadı. Әsas amil kimi, ölkә rәhbәrliyinin uzunmüddәtli emal                     

sәnayesinin, 80­ci illәrdәn sonra yüksәk texnologiya mәhsullarının ixracını artırmaq                 

istiqamәtindә ardıcıl aqressiv ixrac siyasәtinin olması idi. Vә bunun üçün ölkәyә bilik vә                         

bacarığın immiqrasiyasına, ucuz işçi qüvvәsinin bu biliklәrә tez bir zamanda yiyәlәnmәsinә                     

yönәlik   davamlı   siyasәtin   aparılması   әsas   ana   xәtt   kimi   götürüldü. 

Makroiqtisadi siyasәt elan edilmiş açıq qapı siyasәtinә uyğun şәkildә quruldu vә yumşaq                       

valyuta siyasәti, habelә azad iqtisadi zonaların yaradılması, rәqabәtyönümlü mәhsulların                 

istehsalı üçün dövlәtin dәstәyi, elәcә dә tәdqiqat vә inkişaf sahәsindә ölkәdә müvafiq                       

potensialın yaradılması vә s. bu siyasәtin әsas elementlәri sayıla bilәr. (Arezki, Gylfason,                       

Sy,   2011)   

İndoneziya nümunәsi dә maraqlıdır. Cәnub Şәrqi Asiyanın әn böyük müsәlman                     

dövlәtindә diversifikasiya siyasәtini hәyata keçirmәk daha çәtin oldu. Bu әnәnәvi kәnd                     

tәsәrrüfatı ölkәsindә neft gәlirlәrini istifadә edәrәk aqrar mәhsullarının (xüsusilә düyü                   

mәhsulları) ixracını, onların maya dәyәrini azaltmaqla stimullaşdırmaq mühüm әhәmiyyәt                 

kәsb etdi. Bundan әlavә neft gәlirlәrinin bir hissәsi qaz sәnayesinә investisiya şәklindә                       

yatırıldı ki, bu da qazın bir hissәsinin Yaponiyaya ixracına, digәr hissәsinin isә daxili                         

iqtisadiyyatda subsidiyalı mәhsul kimi aqrar sәnayenin rәqabәt qabiliyyәtinin artmasına                 

xidmәt   göstәrdi.  

Ötәn әsrin 80­ci illәrindә isә Malayziyadan sonra burada da yüksәk texnologiya                     

mәhsullarnın istehsalı istiqamәtindә münbit şәrait yaradıldı. Ucuz işçi qüvvәsinin                 

mövcudluğu   bu   sahәnin   rәqabәtliliyini   xeyli   artırdı.   (Alan   Gelb,   2011)  

Digәr bir coğrafi mәkan ­ Çili uğurlu diversifikasiyanın nümünәsi sayıla bilәr. Bu Latın                           

Amerikası ölkәsi әsasәn mis vә digәr әlvanmetal istehsalı üzrә ixtisaslaşmışdı. Hökumәtin                       

burada diversifikasiya istiqamәtindә әsas hәdәfi ­ vertikal idarәetmә üsulu ilә bir sıra                       

sektorlarda rәqabәtyönümlüyü artırmaq sәylәri yaxşı nәticә verdi. Belә ki, massiv ixrac                     

potensialına malik balıq (qızılbalıq) vә şәrab istehsalı әnәnәvi xammal ixracına ciddi                     

alternativ oldu. Xüsusi olaraq yaradılmış müxtәlif biznes vә investisiya fondları maliyyә                     

resurslarının akkumulyasiyası vә özәl biznesin tәşviqi üçün yaxşı zәmin yaratdı. Vә nәhayәt,                       

öncә qeyd etdiyimiz ölkәlәrdә olduğu ki, insan kapitalına böyük investisiyalar qoyuldu ki, bu                         

da son anda yüksәk texnologiyanın tәtbiqi vә mәhsul ixracına böyük tәkan verdi. (Alan                         

Gelb,   2011) 

Qeyd etmәk lazımdır ki, yuxarıda göstәrilәn ölkәlәr iqtisadi diversifikasiya siyasәtini eyni                       

şablon üzrә aparmayıb. Bu siyasәti hәyata keçirәrkәn hökumәt yaranmış şәraiti, ölkәnin                     

imkanlarını (siyasi, iqtisadi, coğrafi vә s.) nәzәrә alıblar. Odur ki, diqqәtlә izlәsәk, hәr                         

ölkәnin öz әlahiddә diversifikasiya siyasәti mövcud olub. Amma o da doğrudur ki, iqtisadi                         

diversifikasiyanı hәyata keçirәrkәn hökumәt әsas etibarı ilә aşağıdakı ardıcıllığı nәzәrә alıb:                     

müvafiq qanunverici bazanın yaradılması – institusional islahatların aparılması­ biznes                 

mühitinin yaxşılaşdırılması­ investisiya mәnbәlәrinin müәyәnlәşdirilmәsi­ insan kapitalına             

yatırımlar­ infrastruktura yatırımlar­ ilkin mәrhәlәdә investisiyalarda dövlәtin katalizator rolu                 

vә s. O ki,qaldı bu vә ya digәr sahәnin (sahәlәrin) prioritet qaydada seçilmәsinә, tәcrübә                           

göstәrir ki, ilkin mәrhәlәdә bu ölkәnin xәrc­effektivlik (cost­effectiveness)               

qiymәtlәndirilmәsi baxımından dünya (regional) bazarı üçün әn sәrfәli qiymәtә әmәlә gәlәn                     

mal vә mәhsullara görә, müәyyәnlişdirilir. Sonrakı mәrhәlәlәrdә isә insan kapitalına                   

qoyulan sәrmayәlәr hesabına bu sektorlar genişlәnә bilir. Misal üçün Malayziya vә                     

İndoneziyada   80­cı   illәrdә   İT   biznesinin   inkişafını   göstәrmәk   olar.   

   

Tәbii   resurslardan   asılılıq   vә   iqtisadi   diversifikasiya  
   

Tәbii resursla zәngin ölkәlәrdә iqtisadi diversifikasiya, bu resurslardan asılılığı azaltmaq                   

istiqamәtindә vacib mәrhәlәdir. Tәbii Resursların Xartiyası (Natural Resource Charter) bu                   

mәqsәdlә 10­cu maddәdә özәl sektorun inkişafı vә diversifikasiya mәsәlәlәrinә geniş yer                     

ayırmışdır. Hәmin maddәdә xüsusi olaraq vurğulanır ki, tәbii resurslardan asılı ölkәlәrdә                     

hökumәtin әsas işi ölkәyә investisiya axınını tәşkil etmәk vә bunu daha çox mәhz özәl                           

sektorun hesabına hәyata keçmәyi üçün şәrait yaratmaq olmalıdır. Başqa sözlә, haqlı                     

olaraq hesab edilir ki, hökumәt ilk növbәdә biznes mühitinin yaxşılaşdırılmasını tәmin                     

etmәlidir, konkret sahәlәrin prioritetliyini müәyyәnlәşdirmәk isә müәyyәn mәnada 2­ci                 

dәrәcәli iş sayılmalıdır. Bunun üçün ilk növbәdә islahatlar aparılmalı vә bu islahatlar kapital,                         

torpaq vә әmәk bazarını tәnzimlәnmәsi, hәmin bazarların әlçatan, şәffaf, proqnozlaşdırılan                   

(predictable) olmasına gәrәk göstәrmәlıdir. Bundan başqa hökumәt biznesin tәşviqi üçün                   

ictimai әhәmiyyәtli sahәlәri vә infrastrukturu (yol, kommunikasiya, vә s.) inkişaf etdirmәli,                     

әmәk mәhsuldarlığının artırılması yönümündә davamlılığı tәmin etmәk üçün social                 

mәsәlәlәrә   diqqәti   artırmalıdır.       1

Tәbii resursla zәngin ölkәlәr әsas etibarı ilә neft­qaz vә dağ­mәdәn sәnayesi ölkәlәri, bu                         

resurslardan asılılığı ÜDM­dә adı çәkilәn sәnaye mәhsullarının xüsusi çәkisinin tәsirli                   

dәrәcәdә çox olması, habelә ixracda onların satışının әsas yer tutması ilә müşayiәt olunur.                         

1   Natural   Resource   Charter 
http://www.resourcegovernance.org/sites/default/files/documents/nrcj1193_natural_resou
rce_charter_19.6.14.pdf 

Beynәlxalq Valyuta Fondunun (BVF) qiymәtlәndirilmәsinә görә ÜDM­dә ­ 25%, dövlәt                   

büdcәsindә gәlirlәrin ­25% hasilat sәnayesi mәhsullarının satışından әmәlә gәlәn gәlirlәr                   

hesabına, elәcә dә ixtacda ­ 50% bu mәhsulların qeydә alınması hәmin ölkәlәri klassik                         

resursla zәngin ölkәlәrә aid edilmәsinә әsas verir. Amma son zamanlar bu kriteriyalar bir                         

o qәdәr dә sәrt hәdd kimi nәzәrә alınmır. İqtisadi durumundan, habelә siyasi rejimlәrdәn                         

asılı olaraq hasilat ölkәlәri resurslardan asılılığı fәrqli şәkildә göstәrir vә hәtta bu kriteriyaya                         

cavab   vermirsә      belә,   asılılıq   probleminin   onlar   üçün   aktual   olmasını   nümayiş   etdirir.   

 

 

Bir qayda olaraq hesab edilir ki, neft­ qaz ölkәlәri dağ­mәdәn ölkәlәri ilә müqayisәdә                           

resurs asılılığını daha ağır keçirir vә bu sәbәbdәn dә bu ölkәlәrdә diversifikasiyanı hәyata                         

keçirmәk daha çәtin olur. Bu ilk növbәdә neft­qaz sәnayesindә renta faktorunun (windfall                       

money) daha yüksәk olmasından irәli gәlir. Başqa bir sәbәb – neft­qaz sәnayesi üzrә                         

ixtisaslaşan iqtisadiyyatın digәr sahәlәrlә әlaqәliliyinin (linkage) çox zәif olması ilә bağlıdır.                     

Doğrudan da, xüsusilә ofşorda hasil edilәn neft­qaz mәhsulları demәk olar ki, ölkә                       

iqtisadiyyatı ilә heç bir әlaqәyә girmir, bir qayda olaraq idxal edilmiş avadanlıq hesabına                         

hasil edilib, xam neft vә tәbii qaz kimi ixrac edilir. Dağ­mәdәn sәnayesindә çoxsaylı                         

nümunәlәr mövcuddur ki, xüsusәn artel tipli kiçik müәssisәlәr yerli imkanları (insan                     

resursları, tәchizat malları vә s.) vә әtraf social iqtisadi mәkanı bu fәaliyyәtә cәlb edilә                           

bilirlәr. Amma neft­qaz sәnayesindә, bu sahәnin spesifikasiyası ilә әlaqәdar bunu demәk                     

çәtindir.  

Adәtәn iqtisadi vә ixrac diversifikasiyanı bir birindәn fәrqlәndirirlәr. Ümumәn ixrac                     

diversifikasiyasını, yәni ixracda xammal mәhsullarına alternativ tapıb onu digәr emal                   

mәhsulları ilә şaxәlәndirmәk, iqtisadi diversifikasiyaya ( iqtisadiyyatın strukturunda emal                 

sәnayesi sektorlarının vә ya xidmәt sahәlәrin xüsusi çәkisini artırmaqla, tәbii resurslardan                     

asılılığı azaltmağa nail olma) nisbәtәn daha çәtindir. Bu ilk növbәdә dünya bazarında                       

rәqabәtә davamlı mәhsul istehsalına nail olmağın çәtinliyindәn irәli gәlir. Amma onu da                       

qeyd etmәk lazımdır ki, kiçik iqtisadiyyata malik resursla zәngin ölkәlәr üçün ixrac                       

diversifikasiyası daha vacibdir. Bu ölkәlәrdә adәtәn daxili bazar imkanları böyük                   

olmadığından   diversifikasiya   imkanlarını   xarici   bazarda   axtarmağa   ehtiyac   olur.  

Belәliklә, böyük daxili bazara malik iqtisadiyyata (mәsәslәn, Rusiya) iqtisadi                   

diversifikasiyanı hәyata keçirmәk asan olduğu qәdәr, hәm dә vacibdir. Kiçik iqtisadiyyata                     

mailk ölkәlәr üçün isә (mәsәlәn, Azәrbaycan) daxili bazarın mәhdudluğu sәbәbindәn ixrac                     

diversifikasiyası   vacib,   amma   hәyata   keçirmәk   baxımından   çәtin   görünür.   

Iqtisadi diversifikasiya eyni zamanda qiymәt vә gәlir volatilliyini nisbәtәn dә olsa                       

yumşalda, maliyyә sabitliyini tәmin etmәyә şәrait yarada bilir. İxracın şaxәlәnmәsi son                     

anda   kәnar   şokların   neqativ   effektlәrinin   minimuma      endirilmәsi   üçün   yaxşı   zәmin   ola   bilir.  

İqtisadi diversifikasiyanın hasilat ölkәlәri üçün önәmi hәm dә bu ölkәlәrdә bazar                       

konyunkturunu öyrәnmәk, rәqabәtliliyi müvafiq sәviyyәdә saxlamaq üçün bacarıqlı hökumәt                 

formalaşdırmağa bir stimuldur. Sirr deyil ki, resursla zәngin ölkәlәr xammal satışından çox                       

asan yolla әldә etdiyi maliyyә hesabına varlanır, bunun müqabilindә rәqabәtә davamlılığını                     

itiririlәr. Hökumәtin işlәk vә aydın makroiqtisadi siyasәti ya olmur, ya da çox zәif olur.                           

Bundan әlavә maliyyә sabitliyini qoruyub saxlmaq üçün uzunmüddәtli perspektiv proqram                   

formalaşdırmaq da aktual görünmür. Hasilat ölkәlәrinin volatil iqtisadiyyatı isә dünya                   

bazarında konyunktur pislәşәn kimi ciddi problemlәrlә qarşılaşır. Әn yaxşı halda hasilat                     

ölkәlәrinin hökumәtlәri makroiqtisadi siyasәtlәrini tәrtib etmәk üçün beynәlxalq maliyyә                 

qurumlarından, Beynәlxalq Valyuta Fondunun vә Dünya Bankının ekspertizasından               

yararlanırlar   ki,   bu   da   adәtәn   tәklif   edilәn   tövsiyyәlәrә   әmәl   edilmәdiyindәn,   effekt   vermir.  

Belәlklә, diversifikasiya siyasәtinin dolayı effekti hәm dә peşәkar hökumәtin yaradılması,                     

onun   iqtisadi   ekspert   potensialının   güclәndirilmәsi   ilә   özünü   biruzә   verir.   

   

Azәrbaycan   iqtisadiyyatının   artım   vә   tәnәzzül      dövrlәri 
   

Azәrbaycan tipik tәbii resursdan asılı ölkәdir. Neft­qaz ehtiyatları vә onların istehsalının son                       

20 ildә sürәtlә artımı ölkә iqtisadiyyatını tam olaraq bu sahәnin tәsiri altına saldı. Bu dövr                             

әrzindә neft amilinin iqtisadiyyatda, elәcәcә dә ölkәnin istәnilәn digәr sahәlәrindә rolunu 2                       

mәrhәlәyә bölmәk olar. 2005­2014­cü illәr Azәrbaycan iqtisadiyyatı üçün, mәhz xam neft                     

satışı hesabına artım illәri sayıla bilәr. Bu dövr birmәnalı olaraq ölkә iqtisadiyyatı üçün                         

әlverişli sayılır. Neft istehsalının artımı hәm dә dünya bazarında onun qiymәtinin yüksәk                       

olması   ilә   müşayiәt   olunduğundan,      iqtisadi   artım   vә   ixrac   gәlirlәri   bütün   rekordları   qırdı. 

2015­ci ildә ÜDM­dә neft sektorunun payı 30,7%, (müqayisә üçün 2011­ci ildә bu rәqәm                           

52% idi), dövlәt büdcәsindә neft gәlirlәrindәn daxilolmalar 63%, ixracda 86% oldu. İqtisadi                       

artımın birbaşa neft amilindәn asılılığını vә elәcә dә bu artımın xüsusilә 2000­ci illәrin                         

ortalarına   tәsadüf   etmәsini   aşağıdakı   qrafik   yaxşı   tәsvir   edir.  

Source:    The   World   Data   Bank 
   

Tәbii ki, neft amilinin iqtisadiyyata vә o cümlәdәn social vә digәr sahәlәrә tәsirlәri                           

olduqca böyük oldu vә bu tәsirlәr gözlәnilәn ziddiyyәtlәlә müşayiәt olundu. Bir tәrәfdәn ölkә                         

xәzinәsinә axan külli miqdarda valyuta vәsaitı (2001­2016­cı illәrdә bütövlükdә yalnız                   

AÇG­nin mәnfәәt neftinin satışı hesabına Neft Fondunun hesabına 122 mlrd. dollar vәsait                       

daxil odub ki, onun da yalnız 34 mlrd. doll. ARDNF­ın hazırkı aktivlәridir. Müqayisә üçün                           

qeyd edәk ki, 2017­ci ilin dövlәt büdcәsi dollar ifadәsindә cәmi 8 mlrd. civarında                         

planlaşdırılıb.   

Makroiqtisadi çәrçivәnin zәif olması, onun böyük hәcmdә valyuta vәsaitin hәzm                     

(absorbsiya) edә bilmәmәsi, institusional islahatların lәngimәsi, korrupsiya miqyasının               

artması qeyri­neft sahәlәrinin inkişafı üçün demәk olar ki, heç bir zәmin yaratmadı. Bu                         

dövrdә ölkә iqtisadiyyatına yatırılan investisiyalar әsasәn dövlәt hesabına oldu ki, bu da                       

özünün   qismәn   sәmәrәsizliyi   ilә   müşayiәt   olunurdu. 

 
İnvestisiyaların   ÜDM­dә   payı  

(Mənbə:   Azərbaycan   Respublikasının   milli   iq଀sadiyyat   perspek଀vi   üzrə   Strateji   Yol   Xəritəsi) 

   

Bu dövrdә maliyyә profisiti vә neft gәlirlәrinin yüksәk renta amili ölkә iqtisadi mühitini әyri                             

güzgüdә göstәrmәyә başladı. İlk baxışdan pozitiv tәsir bağışlayan iqtisadi mühit reallıqda                     

islahatları yubadır, ölkәnin digәr ticarәt tәrәfdaşları ilә müqayisәdә rәqabәtә davamlılığını                   

artırmağa   sәy   göstәrmәsinә   motivasiya   yaratmırdı.   

Demәk olmazdı ki, bu mәrhәlәdә qeyri­neft sahәlәrinin inkişafı istiqamәtindә pozitiv işlәr                       

görülmәdi. Әksinә, hәm dövlәt vәsaiti, hәm daxili özәl mәnbәlәr hesabına xeyli emal                       

müәssisәlәri yaradıldı. Xüsusilә emal müәssisәlәrinin regionlarda inşası pozitiv               

qiymәtlәndirilmәlidir. Әnәnәvi olaraq izafi işçi qüvvәsinә malik Azәrbaycan üçün bu                   

imkanlar ilk növbәdә әlavә iş yerlәrinin yaradılmasına, social problemlәrin hәllinә yaxşı                     

töhvә   idi.  

Paralel olaraq tikinti sektorunda baş verәn bum iqtisadi artımın ayrı­ayrı social tәbәqәlәr                         

arasında   yayımına   (spillover)      yaxşı   şәrait   yaratdı .  

Bütövlükdә bu dövr Azәrbaycan iqtisadiyyatı üçün makroiqtisadi vәziyyәtin stabilliyi,                   

yüksәk templi ÜDM artımı, habelә dövlәt büdcәsinin ilbәil yüksık templә artımı, aşağı hәddә                         

inflyasiya,   tәdiyyә   vә   xarici   ticarәt   balansının   böyük   hәcmlı   profisiti   ilә   xarakterizә   olundu.   

Hökumәt hәmin dövrdә iqtisadi diversifikasiyanı özünün әsas hәdәfi kimi elan etdi vә                         

hәtta   diversifikasiya   üçün   10   prioritet   sahә   müәyyәnlәşdirdi . 

Bunlar kәnd tәsәrrüfatı, balıqçılıq, yeyinti sәnayesi, yüngül sәnaye, tikinti sәnayesi, kimya                       

sәnayesi,   cihazqayırma,   turizm   sektoru,   elektroenergetika   vә   tәhsil   sahәlәri   idi.  2

Qeyd etmәk lazımdır ki, bu dövrün sonunda ÜDM­in strukturunda müәyyәn mәnada                       

neftdәn asılılıq azalmağa, bununmüqabilindә digәr sahәlәrin (tikinti, maliyyә, xidmәt) xüsusi                     

çәkisinin tәdricәn artması müşahidә olmağa başladı. Amma, sonrakl proseslәr göstәrdi ki,                     

atılmış addımlar möhkәm bünövrәyә söykәnmәdiyindәn, yeni yaradılmış biznes sahәlәrin                 

bir çoxu qısamüddәtli effekt tәsiri bağışladı. Әgәr xidmәt sahәlәri müәyyәn mәnada                     

rәqabәtә davamlılığını saxlaya bildisә, istehsal sahәlәri haqqında bunu demәk mümkün                   

olmadı.  

Burada әsas sәbәb, holland sindromundan irәli gәlәn ticari vә qeyri ticari mәhsullar                         

(xidmәt) arasında olan fәrqlilik idi. Xatirladaq ki, holland sindromunu yaşayan ölkәlәrdә                     

hәddindәn artıq möhkәmlәnәn milli valyuta idxalı mümkün olan bütün növ mәhsulların daxili                       

bazarda satışını daha әlverişli edir ki, bu da yerli istehsalın rәqabәtә davamlı olmasını                         

idxalla müqayisәdә heçә endirir. İdxal әvәzlәyicisi olmayan mәhsul vә xidmәtlәr (tikinti,                     

otel,   restoran   vә   digәr   әylәncә   sahәlәri)   bazarı   üçün   isә   әlverişli   imkan   yaranır.   

2014­cü ildәn başlanğıcını götürәn dünya bazarında xammal mәhsullarının, xüsusilә xam                     

neftin qiymәtlәrinin kәskin aşağı düşmәsi Azәrbaycan iqtisadiyyatını sözün әsil mәnasında                   

imtahana çәkdi. Bir il әrzindә neftin qiymәtinin 2 dәfәdәn çox aşağı düşmәsi, Azәrbaycan                         

iqtisadiyyatı üçün gözlәnildiyindәn daha ağır oldu. Milli valyutanın dünyanın aparıcı                   

valyutalarına nisbәtdә 2 dәfәdәn çox qüvvәdәn düşmәsi, fiskal defisit, tәdiyyә balansında                     

yaranmış ciddi problemlәr, iş yerlәrinin bağlanması, dövlәt investisiya imkanlarının kәskin                   

azalması   social   gәrginliklәrlә   müşayiәt   olunmağa   başladı. 

2    Kәnan   Aslanlı   vә   başqaları   İqtisadiyyatın   vә   ixrasın   diversifikasiyasının 
qiymәtlәndirilmәsi,   2014 

Dövlәt büdcәsinin gәlirlәri son 2 ildә (2015­2017) ABŞ dolları ifadәsindә 3 dәfәdәn çox                           

azaldı   vә   büdcәnin   әsas   azalma   hәdәfi   mәhz   dövlәt   investisiya   layihәlәri   oldu.   

Hazırda Azәrbaycan 2015­ci ildәn başlayan tәnәzzül dövrünü yaşayır. Makroiqtisadi                   

vәziyyәt ağır olaraq qalır vә әvvәlki illәrdә olan stabilliyini itirib. 2016­cı ilin rәsmi statistikası                           

da bunu sübüt edir. Belә ki, 2016­cı ildә ÜDM 2015­ci illә müqayisәdә 3,8 % azalıb,                             

inflyasiya son illәrin stabil qiymәtlәri fonunda әn yüksәk hәddә ­ 12,4 % qeydә alınıb.                           

Tәnәzzülә mәruz qalan sahәlәr әsasәn tikinti (27,6% azalma), social vә digәr xidmәtlәr                       

(2,5%   azalma)   vә   digәrlәri   olub. 

Qeyd edildiyi kimi, 2 dәfәdәn çox devalvasiyaya uğrayan vә hazırda stabilliyni bәrpa edә                           

bilmәyәn milli vayuta­ manat yeni investisiyaların cәlbi üçün ciddi maneәyә çevrildi.                     

Hökumәt artıq ciddi sürәtdә iqtisadi diversifikasiya haqqında düşünmәyә vә әmәli tәdbirlәr                     

görmәyә başladı. Biznesin tәşviqi üçün çoxsaylı tәdbirlәr görüldü ki, onları ümumilikdә 3                       

qrupda – iqtisadiyyatın l iberallaşması istiqamәtindә tәdbirlәr, t әnzimlәyic i tәdbirlәr vә                 

idarәetmә    strukturunda   dәyişikliklәr   kimi   qiymәtlәndirmәk   olar.  

Makroiqtisadi qiymәtlәndirmә vә yeni iqtisadi siyasәtin formalaşması öz әksini bu                     

mәqsәdlә hazırlanmış Strateji Yol Xәritәsindә tapdı. Bu sәnәdlәr toplusu ölkә                   

iqtisadiyyatının 11 prioritet istiqamәtini әhatә edir vә 2016­cı ilin sonunda Prezidentin                     

müvafiq Fәrmanı kimi tәsdiqlәnib. Bu istiqamәtlәrdәn “Azәrbaycan Respublikasının milli                 

iqtisadiyyat perspektivi üzrә strateji yol xәritәsi” vә “Azәrbaycan Respublikasında kiçik vә                       3

orta sahibkarlıq sәviyyәsindә istehlak mallarının istehsalına dair strateji yol xәritәsi”                     4

iqtisadi diversifikasiya istiqamәtindә hökumәtin strategiyasını anlamaq üçün xüsusi               

әhәmiyyәt daşıyır. Yol Xәritәsi әslindә neftdәn asılılığı azaltmaq vә iqtisadi diversifikasiyanı                     

hәyata keçirmәk yolunda atılmış ilk sistemli yanaşma oldu. Әgәr 2000­ci illәrin artım                       

dövründә iqtisadi diversifikasiyanı reallaşdırmaq hökumәt üçün arzu edilәn idisә, tәnәzzül                   

3   Yol   Xeritesi 
http://azertag.az/store/files/untitled%20folder/_STRATEJI%20YOL%20XERITESI_.pdf 
4   Strateji   Yol   Xeritesi 
http://azertag.az/store/files/Strateji_yol_xeritesi/Ki%C3%A7ik_v%C9%99_orta_sahibkarl
%C4%B1q_s%C9%99viyy%C9%99sind%C9%99_istehlak_mallar%C4%B1n%C4%B1n
_istehsal%C4%B1na_dair.pdf  

dövründә   artıq   alternativi   olmayan   hәyati   әhәmiyyәtli   mәsәlәyә   çevrildi.   

Qeyd etmәk lazımdır ki, iqtisadi diversifikasiyanın Azәrbaycan üçün hazrda mühüm                     

әhәmiyyәt kәsb etmәsini beynәlxalq qurumlar da vurğulayır vә bu yönümdә hokumәtә                     

dәstәk   olmasını   nümayiş   etdirilәr.  

BMT­nin Azәrbaycanda rezident әlaqәlәndiricisi Qulam İsakzai­nin BMT ilә Azәrbaycanın                   

2016­2020 ­ci illәr üçün tәrәfdaşlıq sahәsindә imzalanmış Çәrçivә Sәnәdi (UNAPF) ilә                     

bağlı qeyd etdiyi kimi, “BMT ilә Azәrbaycan arasında iqtisadi әmәkdaşlıq sahәsindә әsas                       

strateji prioritet hәdәf iqtisadi diversifikasiyaya vә mәşğulluğun artımına әsaslanmış                 

davamlı   vә   inklyziv   inkişafa   nail   olmaqdır”.  5

Yuxarıdan göründüyü kimi, artım dövrü ilә müqayisәdә tәnәzzül dövrünün makroiqtisadi                     

vәziyyәti şәrtlәndirәn şәrait xeyli fәrqlidir. Yaranmış yeni şәrait bir tәrәfdәn hökumәt üçün                       

iqtisadi diversifikasiyanı zәruri edirsә vә bununla da müәyyәn mәnada kifayәt qәdәr ağrılı                       

prosesi hәyata keçirmәyә mәcbur edilirsә, bu özü­özlüyündә pozitiv qiymәtlәndirilmәlidir.                 

Bütün çәtinliklәrә baxmayaraq ardıcıl şәkildә iqtisadiyyatı diversifikasiya etmәyә mәcbur                 

olan hökumәt bu siyasәti reallaşdırmaqda israrlı görünür. Amma digәr tәrәfdәn, artım                     

dövründә olan nisbi makroiqtisadi stabillik vә izafi maliiyә imkanları artıq tükәnib vә bu                         

baxımdan diversifikasiyanı reallaşdırmağa ehtiyac duyulan әlavә daxili maliiyә imkanları                 

artıq   yoxdur.  

Belәliklә, hәr 2 dövrün diversifikasiyanı reallaşdırmaq üçün üstünlüklәri olduğu kimi, öz                       

çәtinliklәri mövcuddur. Eyni zamanda hәr dövrün diversifikasiya istiqamәtindә duran                 

maneәlәri   mövcuddur   vә   onlar   fәrqlidir.   

 

 

5   Trend    http://www.trend.az/business/economy/2711049.html     Date   not   Found 

Artım   dövründә   diversifikasiya   istiqamәtindә   olan   maneәlәr 
   

2000­ci illәrdә, xüsusәn onilliyin sonlarında Azәrbaycan holland sindromu­nun bütün                 

simptomlarını nümayiş etdirdi. Milli valyutanın xarici valyutalara nisbәtәn möhkәmlәnmәsi,                 

qeyri ticari sahәlәrin (tikinti, xidmәt vә s. idxalla әvәzlәnә bilmәyәn mәhsul vә xidmәtlәr)                         

inkişafı, daxili istehlak bazarın әsasәn idxal hesabına formalaşması, renta amilinin                   

iqtisadiyyatda vә gәlirlәrin formalaşmasında hәlledici rol oynaması, korrupsiyanın               

miqyasının kәskin artması, ixracda xam neft vә tәbii qazın xüsusi çәkisinin hәddindәn artıq                         

çox olması, siyasi elitanın iqtisadiyyatda dominantlığı vә s. o dövrün xarakterik                     

cәhәtlәrindәn   idi.  

İqtisadi mәkanda monopollaşma maksimum hәddә çatdı vә demәk olar ki, bazarın bütün                         

seqmentlәrinә çıxış kәskin sürәtdә mәhdudlaşdı. Belә olan halda rәqabәtә davamlı qeyri                     

neft biznesi, xüsusilә yerli istehsal sahәlәrini yaratmaq istiqamәtindә investorların                 

motivasiyası heçә endirirdi. Maliyyә vә digәr resursları әsasәn dar çәrçivәdә idarә edilәn                       

ölkәdә idxalı idarә etmәk yeni istehsal sahәsini yaratmaqdan daha sәrfәli görünürdü.                     

Möhkәmlәnmiş manat ayrı­ayrı seqmentlәr üzrә idxal axınına nәzarәti әlә keçirmәyi vә                     

bununla da, nisbәtәn asan yolla, böyük mәblәğdә izafi gәlir әldә etmәyi daha münasib                         

edirdi. 

O dövrdә iqtisadi diversifikasiyanın hökumәtin әsas prioriteti elan edilmәsinә                   

baxmayaraq, hökumәt bu istiqamәtdә әmәli addım atmadı. İqtisadi amillәrin әlverişsizliyi                   

(möhkәm manat yerli mәhsulun idxalla müqayisәdә rentabelli olmasına mane olurdu) bu                     

mәsәlәnin әsasәn siyasi müstәvidә hәllinә üstünlük vermәsinә rәvac verirdi. Mәhz bu                     

sәbәbdәn hökumәt konkret biznes sahәlәrini, bu vә ya digәr regionda konkret                     

müәssisәlәrin inşasını әsas tutaraq, rentabelliyi sual altında olan çoxsaylı emal                   

müәssisәlәri yaratdı. Bu müәssisәlәr daxili bazara әlavә rәqabәtlilik mühitini gәtirә                   

bilmәdi, әksinә mövcud bir neçә holdinqin tәrkib hissәsi kimi bazar üzәrindә nәzarәti bir                         

qәdәr   dә   güclәndirdi.  

Әksәr post­sovet ölkәlәrindә olduğu kimi, Azәrbaycanda mәmur biznesi kütlәvi hal                     

almağa başladı. İdarәetmәnin әsas prinsipi, dövlәtin tәnzimlәmә funksiyasının vә                 

kommersiya fәaliyyәtinin ayrılması baş vermәdi, әksinә bu 2 funksiyanın mәmur biznesi                     

timsalında çiçәklәnmәsi yer aldı. Böyük investisiya layihәlәrinә baxmayaraq, bu dövrdә                   

diversifikasiya istiqamәtindә fәaliyyәt itirilmiş imkan kimi dәyәrlәndirilmәlidir. Dövlәt               

büdcәsi vә Neft Fondu hesabına rellaşdırılan böyük infrastruktur layihәlәrini müәyyәn                   

mәnada diversifikasiya yönümündә atılmış zәruri vә pozitiv addım kimi qiymәtlәndirmәk                   

olardı. Amma bununla yanaşı ölkәdә münbit biznes mühiti olmadığından, әsasәn neft                     

gәlirlәri hesabına reallaşan iri dövlәt layihәlәrindәn dividend gözlәnildiyindәn çox aşağı                   

oldu. 

Sual olunur, niyә böyük maliyyә imkanlarına vә hökumәtin bu sahәdә sәylәrinә                       

baxmayaraq, iqtisadi diversifikasiya istiqamәtindә atılan addımlar, bütövlükdә iqtisadiyyatı,               

xüsusilә dә ixracı arzu edilәn şaxәlәndirmәyә çıxara bilmәdi? Bunun sәbәblәrini daha çox                       

iqtisadi,   yoxsa   siyası   amillәrdә   axtarmaq   lazımdır?   

Qeyd etdiyimiz dövrdә ölkәnin iqtisadi durumunu tәbii resursla zәngin ölkәlәr üçün xas                         

olan “resurslar lәnәti” kontekstindә qiymәtlәndirmәk lazımdır. “Resurslar lәnәti” demәk olar                   

ki, bütün resursla zәngin, xüsusәn neft­qaz ölkәlәrinin qarşılaşdığı әn böyük maneәlәrdәn                     

biridir. Bu lәnәtin bir komponenti adını çәkdiyimiz holland sindromu­dursa, digәr tәrәfi                     

ümumi idarәetmә ilә bağlı neqativ fәsadlarla bağlıdır. “Resurslar lәnәti”nin әn böyük fәsadı                       

isә xammal satışından әldә edilәn yüngül (windfall) vәsaitin ölkәnin yalnız iqtisadiyyatına                     

deyil, bütün digәr sahәlәrinә dә dağıdıcı tәsirin göstәrmәsidir. Bu mәnada әn çox tәsirә                         

mәruz qalan idarәetmә vә qәrarvermә institutları olur, ki onlar öz funksiyalarını yetәrincә                       

yerinә yetirә bilmir. Qanunun aliliyi işlәmәyәn şәraitdә (adәtәn “resurslar lәnәti” yaşayan                     

ölkәlәrdә icra strukturları qanunverici qurumları ram edib, öz qәrarlrına legitim forma                     

vermәk üçün bir alәt kimi istifadә edir) institusional hәrc­mәrclik baş verir. İctimai etibara                         

vә etimada söykәnmәli olan bazar iqtisadiyyatı prinsiplәri belә şәraitdә effektiv işlәyә                     

bilmir. Yuxarıda qeyd etdiyimizmәmur biznesi bu boşluqdan istifadә edib rәqabәt prinsipini                       

poza, bununla da böyük mәblәğdә izafi gәlir әldә edә bilir. Başqa sözlә, mәmur biznesinin                           

digәr adi biznesdәn fәrqi odur ki, әlahiddә şәraitdә onun üçün qurulmuş fövqәlvәziyyәtdәn                       

istifadә   edәrәk   orta   bazar   normasından   qat­qat   artıq   izafi   normalı   gәlirliyә   malik   olur.  

İqtisadi diversifikasiyanın reallaşması yuxarıda qeyd etdiyimiz biznes üçün real                   

tәhlükәdir. Mәhz iqtisadi diversifikasiya vasitәsilә rәqabәt prinsipi bәrpa oluna, izafi                   

gәlirlilik praktiası aktuallığını itirә bilәr. İqtisadi diversifikasiyanın reallaşması bazarın әksәr                   

seqmentlәrindә monopoliyaların lәğvi, rәqabәtin bәrpası demәkdir. Bu perspektiv isә                 

hazırkı   durumda   biznesi   idarә   edәnlәr   üçün   yaxşı   heç   nә   vәd   etmir.   

Daxili investisiyaların böyük әksәriyyәti o dövrdә infrastruktur sahәlәrә yönәlirdi, vә                     

bununla yanaşı yaradılan emal müәssisәlәri isә heç bir halda rәqabәt mühitinin bәrpasına                       

şәrait yaratmırdı. Әn maraqlısı isә odur ki, yaradılmış yeni emal müәssisәlәrin xammal vә                         

yarımfabrikat bazası da idxal hesabına başa gәlirdi. Tәsadüfi deyil ki, koyunktura                     

dәyişәndәn sonra, tәnәzzül dövründә onların әksәriyyәti fәaliyyәtini dayandırmağa mәcbur                 

oldu.   

Belәliklә, ilk baxışdan әlverişli şәraitdә diversifikasiya siyasәtini yürüdәn hökumәt o                     

dövrdә iqtisadiyyatın hәqiqәtәn dә şaxәlәndirilmәsindә vә demәli mövcud izafi gәlir                   

mәnbәyinin itirilmәsindә maraqlı ola bilmәzdi. Bu baxımdan, yuxarıda qoyulmuş suallara                   

cavab axtararkәn, diversifikasiya sahәsindә uğursuzluqların sәbәbini daha çox institusional                 

amillәrdә   axtarmaq   lazımdır. 

 

 

Hazırda   diversifikasiya   istiqamәtindә   yaranan   maneәlәr  
Hazırda Azәrbaycan özünün kifayәt qәdәr çәtin dövrünü yaşayır. 2015­ci ildәn başlayan                       

tәnәzzül dövrü hökumәti ciddi islahatlar aparmağa mәcbur edir. Profisit dövründәn fәrqli                     

olaraq dövlәt maliyyәsi balansında yaranan defisit, digәr fәsadlarla birgә, hökumәti                   

әnәnәvi   maliyyә   axtarışı   ilә   yanaşı   daha   fundamental   addımlar   atmağa   vadar   edir. 

Bu baxımdan hazırda hökm sürәnmәrhәlә әvvәlkindәn ciddi sürәtdә fәrqlәnir. Bu fәrqlәr                         

aşağıdakılardır: 

1. Manatın dollara nisbәtәn son 2 ildә 2 dәfәdәn çox dәyәrdәn düşmәsi artım dövrü ilә                           

müqayisәdә daxili istehsalın inkişafı üçün olduqca әlverişli şәrait yaradır. Әgәr artım                     

dövründә möhkәmlәnmiş manat bu yönümdә ciddi maneә idisә, hazırda                 

devalvasiyaya uğramış milli valyuta artıq digәr xarici ticarәt tәrәfdaşları ilә                   

müqayisәdә analoju mәhsulları hәm daxili, hәm dә xarici bazarda daha rәqabәtli                     

edir. Düzdür bu arada әsas ticarәt tәrәfdaşlarımızın da (Rusiya, Türkiyә) milli                     

valyutaları öz növbәsindә dәyәrdәn düşüb, amma ümumilikdә daha çox templә                   

ucuzlaşan   manat,   bazarı   fәth   etmәk   baxımından   üstünlüyә   malikdir.   

2. Artım dövründә daha yüksәk orta әmәk haqqına malik olan Azәrbaycanda, ucuz işçi                       

qüvvәsini tapmaq bir qayda olaraq biznes üçün çәtin idi. Bu da istehsal edilmiş                         

mәhsulun maya dәyәrinin artımına vә son anda rәqabәtliliyin itirilmәsinә gәtirib                   

çıxarırdı. Hazırda isә tәsirli dәrәcәdә enәn orta әmәk haqqı (dollar ifadәsindә 2,2                       

dәfә) mәhsulun maya dәyәrini azaltmağa vә bazara daha ucuz mәhsul çıxarmağa                     

yaxşı   imkan   yaradır.  

3. Maliyyә avuarlarında vәsaitin kәskin azalması (bu dövrdә qeyd edildiyi kimi, dövlәt                     

büdsәsinin gәlirlәri 3 dәfәdәn çox azalmış (dollar ifadәsindә), kredit qoyuluşları                   

yalnız 2016­cı ildә 24,3% azalmışdlr). Maliyyә qıtlığı bir tәrәfdәn investisiya yatırımları                     

üçünmanedirsә, digәr tәrәfdәn, әvvәlki dövrdәn fәrqli olaraq, hazırda investisiyalara                   

daha rasional yanaşmağa vә demәli son anda onların faydalılıq әmsalını ötәn illәrlә                       

müqayisәdә   daha   yüksәk   etmәyә   bir   şansdır. 

Bütün bunlar o demәkdir ki, hazırda diversifikasiya üçünmövcud olan iqtisadi şәrait daha                           

әlverişli görünür vә demәli bu mәrhәlәdә adı çәkilәn istiqamәtdә daha nәticәli fәaliyyәt                       

olmalıdır? 

Azәrbaycan Respublikası Prezidenti 2017­ci il öncәsi әnәnvi Davos forumu әrәfәsindә                   

iqtisadi   diversifikasiya   haqqında   bunları   söylәmişdir:  

“Biz sәmәrәli iqtisadi islahatların hәyata keçirilmәsini davam etdirәcәyik. Eyni zamanda,                     

sosialyönümlü tәşәbbüslәrin maliyyәlәşdirilmәsini artıracağıq. İqtisadiyyatın         

şaxәlәndirilmәsi işi demәk olar ki, başa çatmaqdadır. Hazırda ölkәmizin ümumi daxili                     

mәhsulunun 70 faizi qeyri­neft sektorunun payına düşür. Bu gün bizim qarşımızda duran                       

әsas mәqsәd ixracın şaxәlәndirilmәsidir. 2016­cı ildә atdığımız addımlar bu mәqsәdә nail                     

olunması işinә xidmәt edәcәk. Azәrbaycan artıq Dünya İqtisadi ForumununQlobal Rәqabәt                     

Qabiliyyәtliliyi İndeksinә görә 37­ci yerdәdir (MDB ölkәlәri sırasında 1­ci yerdә) vә biz bu                         

uğuru   daha   da   möhkәmlәndirmәk   әzmindәyik.”  6

Әlbәttә, bütün hallarda hazırkı mәqamda maliyyә çatızmazlığı vә makroiqtisadi tarazlığın                   

pozulması baxımından iqtisadi diversifikasiya üçün ilk baxışdan münbit şәrait olmasa da,                     

diversifikasiyanı hәyata keçirmәk hökumәt üçün artıq hәyati әhәmiyyәtli mәsәlәyә çevrilib.                   

Bu baxımdan iqtisadi imkanları sәfәrbәr edib bu işi daha intensiv vә sistemli aparmaq elә                           

dә çәtin görünmür. Amma öncә qeyd edildiyi kimi, tәәssüf ki, diversifikasiya üçün iqtisadi                         

şәrait yeganә şәrtlәndirici amil deyil vә bu sәbәbdәn digәr amillәr dә mütlәq nәzәrdәn                         

keçirilmәlidir. 

Hökumәtin davranışından açıq­aydın görünür ki, köklü islahatlar aparmaq, o cümlәdәn                     

bunun üçün diversifikasiyanı hәyata keçirmәk çox zәruridir. Әks halda iqtisadi perspektiv                     

üçün   alternativ   görünmür.   

Amma o da vacibdir ki, diversifikasiyanı hәyata keçirmәk ölkәdә qanunun aliliyinin tәmin                         

edilmәsindәn, institusional islahatlardan vә rәqabәt mühitinin tam bәrpasından keçir.                 

Burada   hәlә   ki,   hökumәtin   tәrәddüd   etmәsi   hiss   edilir.   Vaxt   isә   ölkәnin   zәrәrinә   işlәyir.   

 

 

 

 

6   President.az    http://president.az/articles/22480 

İqtisadi   diversifikasiyanı   hansı   ardıcıllıqla   hәyata   keçirmәli?  
   

Hökumәtin bu ana iqtisadi diversifikasiya ilә bağlı xüsusi bir sәnәdi olmasa da (öncә                         

hazırlanmış 10 prioritet sahәnin müәyyyәnlişdirilmәsi bu mәrhәlәdә yenidәn nәzәrdәn                 

keçirilmәlidir) yaxın vә orta perspektiv üçün Strateji Yol Xәritәsi bu yönümdә müәyyәn                       

mәnada   kompas   rolunu   oynaya   bilәr. 

Amma Yol Xәritәsindәn hәlә dә tam aydın olmur, hökumәt iqtisadiyyatı şaxәlәndirmәk                       

üçün hansı siyasәtә ­ iqtisadi, yoxsa ixrac diversifikasiyasına önәm verir. Yaxud, ölkә                       

qeyri­neft ixracını tәşviq edir, yoxsa idxalı әvәzlәyәn istehsal yaratmağa üstünlük verir. Vә                       

nәhayәt, vertikal vә ya horizontal diversifikasiyanı әsas hәdәf kimi seçib. Bütün bunlara                       

aydınlıq   gәtirilmәsә,   sistemli   vә   nәticәli   iş   aparmaq   çәtin   olacaq.   

Öncә qeyd edildiyi kimi, Azәrbaycan kimi kiçik iqtisadi mәkana malik ölkәdә iqtisadi                         

diversifikasiyanı aparmaq ixrac diversifikasiyasından daha çәtin görünür. Odur ki, ilk                   

növbәdә ölkәnin qeyri­neft ixrac potensialı vә prioritet sahәlәr müәyyәnlәşdirilmәlidir.                 

Amma bu baxımdan Azәrbaycan daha çәtin durumdadır. Belә ki, ölkә son illәr nәinki                         

qeyri­neft ixracını artırmağa nail olmayıb, hәtta idxalı әvәzlәyәn istehsal sahәlәrini yaratmaq                     

istiqamәtindә dә elә böyük bir uğura imza atmayıb. Belә çıxır ki, kiçik bazara mailk olan                             

ölkәnin daxili bazarını da yerli istehsal yox, әsasәn idxal müәyyәn edir. Bir neçә seqmenti                           

çıxmaq şәrti ilә (quş әti, süd mәhsulları) bütün digәr mәhsullara daxili bazarda tam tәlәbatı                           

ödәmәk üçün idxalsız keçinmәk mümkün deyil. Vә hәtta yerli istehsalın da böyük                       

әksәriyyәtinin xammal, yarımfabrikat vә digәr komponentlәri xarici bazardan ölkәyә idxal                   

edilir.  

Yaranmış vәziyyәt artım dövrünün mәnfi fәsadlarının nәticәlәriidir. Mәhz o dövrdә                     

güclәnmiş manat vә sahibkarlıq mühitinin әlverişsizliyi, istehlak sahәlәrindә dә idxala                   

üstünlük vermәyә münbit şәrait yaratdı. Halbuki, ölkәnin әnәnәvi aqrar mәhsullarının emal                     

vә investisiya imkanları, habelә izafi işçi qüvvәsiı bu mәhsullara tәlәbatın tam yerli istehsal                         

hesabına   ödәnilmәsini   tәmin   edә   bilәrdi. 

Qeyd edilmәlidir ki, Azәrbaycanın qeyri neft ixrac imkanları xarici bazarın tapılması                       

baxımından olduqca әlverişli görünür. Belә ki, Rusiya kimi böyük bazara mailk әnәnәvi                       

ticarәt tәrәfdaşmız ixracı güclәndirmәk üçün yaxşı imkan olaraq qalmaqdadır. Bir sıra digәr                       

post­sovet ölkәlәri kimi Rusiya ilә siyasi әlaqәlәrimizi pozmamağımız, elәcә dә hazırda bu                       

ölkәdә fәaliyyәt göstәrәn çoxsaylı Azәrbaycan iş adamları bu imkanların olduqca real                     

olmasından   xәbәr   verir.   

Bütün bunlar onu demәyә әsas verir ki, ölkәdә birmәnalı olaraq iqtisadi vә ya ixrac                             

diversifikasiyasına üstünlük vermәk düzgün olmazdı. Öncә idxalı әvәzlәyәn yeni istehsalı                   

yaratmaq bir tәrәfdәn iqtisadi diversifikasiyadırsa, paralel olaraq hәm dә ixrac                   

diversifikasiyası   istiqamәtindә   yaxşı   zәmindir.   

Klassik nәzәriyyәnin dә tәsdiqlәdiyi kimi, ixrac diversifikasiyasını hәyata keçirmәk                   

iqtisadi diversifikasiyadan daha çәtin olduğundan, mәhz belә yanaşmanın uğur gәtirmәsi                   

daha mәqsәdәuyğun görünür. Amma idxalı әvәzlәyәn istehsalı yaratmağın da öz çәtinliklәri                     

mövcuddur. Daxili istehsalın çox aşağı sәviyyәdә olması, makroiqtisadi, maliyyә vә elәcә                     

dә bütövlükdә biznes mühitindә mövcud olan maneәlәrin hәlә dә qalmağından xәbәr verir.                       

Әks halda devalvasiyadan sonra iki ilә yaxın davam edәn ucuzmanat şәraitindә bu sahәdә                           

ciddi dәyişikliklәr olmalı, әn azından idxalı әvәzlәyәn daxili istehsal sahәlәrindә ciddi artım                       

müşahidә   olunmalıydı.      Aşağıdakı   cәdvәl   isә   bunun   әksini   sübut   edir. 

Cәdvәl  

 

2016­cı   ildә   ixrac   olunan   әsas   mallar 
Malların   adı  Milyon   USD  Dәyişmә, 

faizlә  
Dәyişmә, 
mln.   USD 2015  2016 

Enerji   daşıyıcılar   vә    neft   mәhsulları 
Xam   neft  8   866,16   6   504,52   ­26,64   ­2   361,64  
Tәbii   qaz  1   505,02   970,68   ­35,50   ­534,34  
Neft   mәhsulları   vә   digәr   yanacaq  776,42   430,97   ­44,49   ­345,45  
Elektrik   enerjisi  17,23   28,34   64,48   11,11  

Sәnaye   mәhsulları 
Plastiklәr  112,45   98,98   ­11,98   ­13,47  
Alüminium   vә   ondan   hazırlanan   mәmulatlar   86,15   98,06   13,82   11,91  
Qara   metallar   vә   onlardan   hazırlanan   mәmulatlar  34,71   96,08   176,81   61,37  

Qiymәtli   metallardan   mәmulatlar,   bijuteriya,   sikkәlәr  83,22   77,21   ­7,22   ­6,01  
Kimya   sәnayesi   mәhsulları  79,99   55,89   ­30,13   ­24,10  
Üzәn   vasitәlәr  0,13   44,05   33   784,62   43,92  
Avadanlıqlar   vә   mexaniki   qurğular,   onların   hissәlәri   36,13   27,34   ­24,33   ­8,79  
Daş   kömür   qatranından   yağlar   vә   mәhsullar  22,31   21,33   ­4,39   ­0,98  
Mis   vә   ondan   mәmulatlar  9,89   19,45   96,66   9,56  
Quru   nәqliyyat   vasitәlәri   vә   onların   hissәlәri  2,22   16,34   636,04   14,12  
Filizlәr,   şlaklar   vә   kül  6,43   15,91   147,43   9,48  
Duz,   kükürd,   torpaq   vә   daş,   suvaq   materialları,   әhәng 
vә   sement 

9,88   15,15   53,34   5,27  

Elektrik   maşınları   vә   avadanlıqları,   onların   hissәlәri  23,10   11,75   ­49,13   ­11,35  
Toxuculuq   mәmulatları  10,63   10,77   1,32   0,14  
Optik,   fotoqrafik,   nәzarәt   ölçü   cihazları   vә   aparatlar  17,40   6,94   ­60,11   ­10,46  
Qurğuşun   vә   ondan   hazırlanan   mәmulatlar  1,38   6,49   370,29   5,11  
Kağız   vә   ya   kartondan   hazırlanan   mәmulatlar  4,63   4,39   ­5,18   ­0,24  
Qiymәtsiz   metallardan   mәmulatlar  1,33   3,04   128,57   1,71  
Uçan   aparatlar  150,30   0,00   ­100,00   ­150,30  

Kәnd   tәsәrrüfatı   vә    emalı   mәhsulları 
Meyvә  220,25   243,76   10,67   23,51  
Tәrәvәz   91,68   129,03   40,74   37,35  
Şәkәr   212,09   62,03   ­70,75   ­150,06  
Spirtli   vә   spirtsiz   içkilәr  25,83   18,73   ­27,49   ­7,10  
Pambıq   iplik  14,39   18,01   25,16   3,62  
Bitki   vә   heyvan   mәnşәli   yağlar  153,34   17,11   ­88,84   ­136,23  
Emal   olunmamış   gön   vә   aşılanmış   dәri  12,18   15,09   23,89   2,91  
Tәrәvәz,   meyvә,   qoz­fındıq   vә   bitki   emalı   mәhsulları  10,86   11,41   5,06   0,55  
Tütün   mәmulatları  9,41   8,90   ­5,42   ­0,51  
Yeyinti   sәnayesinin   qalıqları   vә   tullantılar  3,94   7,91   100,76   3,97  
Çay  19,50   6,18   ­68,31   ­13,32  
Kakao   vә   ondan   hazırlanan   mәmulatlar   7,65   4,94   ­35,42   ­2,71  
Yağlı   toxum   bitkilәr  1,36   2,88   111,76   1,52  
Dәnli   bitkilәr  0,06   2,62   4   266,67   2,56  
Digәr  89,49   31,00   ­65,36   ­58,49  
Cәmi  12   729,14   9   143,28   ­28,17   ­3   585,86  

 
 

 

2016­cı   ildә   idxal   olunan   әsas   mallar 
Malların   adı  Milyon   USD  Dәyişmә

,   faizlә  
Dәyişmә,   mln. 

USD 2015  2016 
Yeyinti   mәhsulları  979,49   1   322,08   34,98   342,59  
   O   cümlәdәn:             

   Buğda  296,83   295,02   ­0,61   ­1,81  

   Şәkәr  124,49   152,76   22,71   28,27  
   Bitk i   vә   heyvan   mәnşәli   yağlar  83,83   144,14   71,94   60,31  

Meyvә­tәrәvәz  58,05   135,00   132,56   76,95  
Spirtli   vә   spirtsiz   içk ilәr  63,30   58,43   ­7,69   ­4,87  

   Kәrә   yağı   vә   süddәn   hazırlanan   digәr   yağlar  22,39   48,38   116,08   25,99  
Çay  16,32   44,73   174,08   28,41  
Әt  19,86   38,62   94,46   18,76  

Süd  5,76   8,03   39,41   2,27  
Maşın,   mexanizm,   elektrik   aparatları   vә   avadanlıqlar  2   460,70   2   013,38   ­18,18   ­447,32  
Qara   metallar   vә   onlardan   hazırlanan   mәmulatlar  1   586,75   1   118,50   ­29,51   ­468,25  
Nәqliyyat   vasitәlәri   vә   onların   hissәlәri  1   217,12   813,92   ­33,13   ­403,20  
Digәr   kimya   sәnayesi   mәhsulları  434,32   515,58   18,71   81,26  
Plastiklәr  204,77   281,70   37,57   76,93  
Neft,   neft   mәhsulları   vә   enerji   daşıyıcılar  152,21   273,72   79,83   121,51  
Paltar   vә   geyim   lәvazimatları  45,48   211,53   365,11   166,05  
Әczaçılıq   mәhsulları  270,68   196,38   ­27,45   ­74,30  
Oduncaq   vә   ondan   hazırlanan   mәmulatlar  229,78   189,42   ­17,56   ­40,36  
Optik,   fotoqrafik,   ölçü,   tibbi   vә   cәrrahi   cihaz   vә 
aparatlar  238,87   183,24   ­23,29   ­55,63  

Tütün   vә   tütün   mәmulatları  297,61   153,12   ­48,55   ­144,49  
Mebel   vә   onun   hissәlәri  100,75   111,48   10,65   10,73  
Kağız,   karton   vә   ondan   mәmulatlar  62,80   105,63   68,20   42,83  
Rezin   vә   ondan   hazırlanan   mәmulatlar  54,98   95,77   74,19   40,79  
Qiymәtsiz   metallardan   alәtlәr   vә   digәr   mәmulatlar  71,54   86,17   20,45   14,63  
Şüşә   vә   ondan   hazırlanan   mәmulatlar  77,33   74,80   ­3,27   ­2,53  
Ayaqqabılar,   getrlәr   vә   analoji   mәmulatlar  8,00   67,76   747,00   59,76  
Keramika   mәmulatları  48,57   63,75   31,25   15,18  
Daş,   gips,   sement,   asbest   vә   analoji      materialdan 
mәmulatlar  87,71   53,05   ­39,52   ­34,66  

Diri   heyvanlar  51,67   28,70   ­44,46   ­22,97  
Sement  29,48   17,92   ­39,21   ­11,56  
Digәr  744,94   738,09   ­0,92   ­6,85  
Cәmi:  9   216,68   8   532,45   ­7,42   ­684,23  

Mәnbә:   Azәrbaycan   Respublikası   Dövlәt   Statistika   Komitәsi 

 

Bütün bunlar bir daha onu göstәrir ki, yerli iqtisadiyyatın tәşviqi yalnızmәzәnnә әlverişliliyi,                           

maliyyә sabitliyi vә hәtta bütövlükdә makroiqtisadi şәraitin yaxşılaşdırılıması ilә tükәnmir.                   

Problem   daha   dәrin   vә   çoxşaxәlidir. 

Adәtәn idxalı әvәzlәyәn istehsal vә ya aparıcı ixrac sahәlәrinin müәyyәnlәşdirilmәsi                     

vertikal vә horizontal diversifikasiyanın hәdәf kimi seçilmәsindәn keçir. Belә ki, vertikal                     

diversifikasiya dedikdә, mәsәlәn emal sahәlәri arasında qalib elan edilәn sahәlәr seçilir                     

(mәsәlәn neft kimyası), hәmin sahәyә dövlәt sәviyyәsindә müvafiq preferensiya (vergi                   

dәrәcәsinin aşağı salınması, subsidiya, gömrük rüsumlarından azadolma, birbaşa dövlәt                 

investisiyaları vә s.) yaradılır vә belәliklә bu sahәdә fәaliyyәt göstәrәn biznes ixracın aparıcı                         

“oyunçusuna” çevrilir. Bu cür yanaşma nisbәtәn asan vә sadә olmasına baxmayaraq,                     

gözlәnilәn nәticәni vermәyә bilәr. Belә ki, yaradılmış preferensiya hәmin sahәnin                   

rәqabәtlilik   gücünün   artırılmasına   yox,   dövlәt   qayğısının   limitsiz   davamına   gәtirib   çıxara   bilir. 

Horizontal diversifikasiya isә әksinә ayrı­ayrı sahә vә ya sahәlәrә üstünlük verib onları                         

hәdәf kimi seçmәkdәn yox, bütövlükdә biznes mühitinin yaxşılaşdırılmasından, mәsәlәn                 

mәnfәәt әmsalının artımından, mülkiyyәt hüququnun toxunulmazlığı istiqamәtindә sistemli vә                 

işlәk addımlardan, habelә insan kapitalına qoyulan sәrmayәdәn keçir ki, bu da son anda                         

yerli   istehsalı   vә   elәcә   dә   xidmәt   sektorunu   inkişafa   sövq   edir. 

Göründüyü kimi, bu yanaşma birincidәn fәrqli olaraq tez nәticә vermәyәcәk, bütövlükdә                       

biznes üçün münbit şәraitin qurulması müәyyәn vaxt aparacaq vә hәtta risk var ki,                         

islahatlar yarımçıq qalacaq vә arzu edilәn nәticәni vermәyәcәk. Amma düzgün vә ardıcıl                       

qoyulan hәdәflәr bu növ diversifikasiyanı reallaşdıra, vә әsas odur ki, bununla da ölkәni                         

davamlı   inkişafa   çıxara   bilәr.   

 

 

İqtisadi   diversifikasiyanı   şәrtlәndirәn   amillәr   
   

Klassik nәzәriyyә qeyd edir ki, iqtisadi diversifikasiyanı uğurla hәyata keçirmәk üçün bir                         

neçә şәrtlәndirici amil mövcud olmalıdır. Belә ki, bunun üçün ölkәdә ilk növbәdә müvafiq                         

institutların olması vacibdir. Bu institutlar qanunun aliliyini, xüsusilә mülkiyyәt hüququnun                   

toxunulmazlığını, rәqabәt mühitinin qorunmasını tәmin etmәlidir. Әlbәttә sadaladağımız               

amillәr adәtәn inkişaf etmәkdә olan resursla zәngin ölkәlәrdә bir o qәdәr dә tәşәkkül                         

tapmır. Bu daha çox inkişaf etmiş OECD ölkәlәrnә xas olur ki, orada da diversifikasiya                           

adәtәn aktual deyil. Mәsәlәn tәcrübәlәrinә istinad etdiyimiz Malayziya vә ya İndoneziyada                     

diversifikasiya siyasәti hәyata keçirilәndә bu tip institutlar çox zәif inkişaf etmişdi. Amma                       

mәhz elә hәmin ölkәlәrin tәcrübәlәri göstәrdi ki, diversifkasiyanın uğurunda paralel olaraq                     

institusional islahatlar çox böyük önәm daşıdı. Bu bir aksiomadır ki, insitutların zәif inkişaf                         

etdiyi mühitdә investisiya qәrarları üçün vacib olan qorunma (investment security),                   

arxayınçılıq,   sığortalanmaq   vә   proqnozlaşdırılan   (predictable)   mühitinin   olması   çox   vacibdir.   

Tәdqiqatlar sübut edir ki, institutların keyfiyyәtinin yüksәk olması üçün bütövlükdә ölkәnin                       

demokratiya reytinqlәrindә öndә olması vacib deyil. Әlbәttә bu arzuolunandır, amma                   

institutların keyfiyyәtinin әsas göstәricisi kimi daha çox tarazlı nәzarәt (check and balances)                       

sisteminin   bәrqәrar   olmasıdır.   (Collier   (2007),   Arezki,   p   66)   

Tәәssüf ki, hazırda Azәrbaycanda diversifikasiya yönümündә әn böyük maneәlәr mәhz                     

bu istiqamәtdәdir. Bazara vә maliyyә vәsaitlәrinә çıxışda mәhdudiyyәtlәr, rәqabәt mühitinin                   

tam bәrqәrar olmaması, vә nәhayәt mülkiyyәt hüququnun qorunması yönümündә çox ciddi                     

problemlәr ilk öncә institusional islahatların aparılmasını zәruri edir. Strateji Yol Xәritәsinin                     

dә   әn   zәif   yeri   elә   institusional   islahatların   müәyyәn   mәnada   yarımçıq   tәsir   bağışlamasıdır.  

Diversifikasiyanın digәr şәrtlәndirici amili infrastrukturun arzu olunan sәviyyәdә olmasıdır.                   

Emal vә digәr sәnaye istiqamәtlәrinә investisiyanın tәşviqi üçün bu amil çox böyük önәm                         

daşıyır. Adәtәn tәbii resurslara pәrçimlәnәn iqtisadiyyatlarda investisiyalar lokal xarakter                 

daşıyır vә yalnız xammal istehsalına yönәlir, bütövlükdә ölkә İnfrastrukturu (yol, elektrik, su,                       

rabitә tәchizatı vә s) bәrbad vәziyyәtdә olur. Xüsusәn neft ölkәlәri üçün bu çox                         

xarakterikdir. Belә ki, neft istehsalı arealı çox geniş olmur vә hәtta ofşorda ola bilir. Belә                             

olan halda ölkәnin digәr әrazilәrinin infrastrukturu (adәtәn paytaxt şәhәri çıxmaq şәrti ilә)                       

böyük   biznes   invesitisiyalarını   qәbul   etmәyә   hazır   olmur.  

Azәrbaycanda artım dövründә başlanan infrastrukturun yenidәn qurulması işlәri bu                   

sahәdә   vәziyyәti   yaxşılığa   doğru   xeyli   dәyişә   bildi.     

Tәbii ki, digәr qonşu ölkәlәrlә müqayisәdә infrastruktura qoylan külli miqdarda                     

sәrmayәlәr ölkәnin yalnız social­iqtisadi inkişafı üçün yox, hәm dә yeni investisiyaların cәlb                       

edilmәsi üçün yaxşı avantaj sayıla bilәr. Müqayisә üçün qeyd edәk ki, hәtta uğurlu                         

diversifikasiya tәcrübәlәrini nümayiş etdirәn Malayziya, xüsusilә İndoneziyada infrastruktur               

yenidәnqurması   bu   qәdәr   inkişaf   etmәmişdi. 

Belәliklә, uğurlu diversifikasiya üçün önәmli olan digәr şәrtlәndirici amil olan infrastruktun                       

inkişafı   Azәrbaycanda   yaxşı   sәviyyәdәdir.   

Digәr bir şәrt kimi, adәtәn makroiqtisadi şәrait diversifikasiyanın uğurlu alınması üçün                       

mühüm әhәmiyyәt kәsb edir. Bunun üçün isә ilk növbәdә makroiqtisadi tarazlığın, maliyyә                       

sabitliyinin   olması   önәmlidir.  

Hazırda Azәrbaycanda hökm sürәn proseslәr hәm makroiqtisadi tarazlığın                 

pozulmasından, hәm dә maliyyә stabilliyinin olmamasından xәbәr verir. Belә olan şәraitdә                     

isә   iqtisadi   diversifikasiyanı   hәyata   keçirmәk   çox   çәtin   olur.   

İqtisadi diversifikasiyanı hәyata keçirmәk özü­ özlüyündә hökumәtdәn kifayәt qәdәr                   

vәsait tәlәb edir. Bu vәsait әsasәn islahatların aparılması, struktur dәyişikliklәrin hәyata                     

keçirilmәsi, insan kapitalına yatırımlar, ehtiyac duyulan preferensiyaların reallaşdırlması vә                 

s. üçün nәzәrdә tutulur. Başqa sözlә iqtisadi diversifikasiyanın özü ilk mәrhәlәdә hökumәt                       

üçün böyük bir xәrc maddәsidir ki, bunu ardıcıl vә davamlı hәyata keçirilmsinә hökumәt                         

maliyә   baxımından   hazır   olmalı   vә   makroiqtisadi   siyasәtini      bu   kontekstdә   qurmalıdır.   

Diversifikasiya siyasәti üçün müvafiq fiskal vә monetar siyasәtin aparılması әldә edilә                       

bilәcәk uğurun tәrkib hissәsidir. Bu sırada vergi siyasәti vә büdcә gәlirlәrinin qeyri neft                         

emal vә digәr sәnaye sahәlәri üçün әlverişli olması ilә uzlaşmalıdır. Fiskal problemlәrin                       

yaşandığı hazırkı mәrhәlәdә istәnilәn vasitә ilә büdcәyә vәsaitin cәlb edilmәsinә yönәlik                     

әhval­ruhiyyә   iqtisadi   diversifikasiya   yolunda   hәmlәlәri   heçә   endirә   bilәr. 

Fiscal vә tәdiyyә balansının indiyә qәdәr görünmәyәn defisit sәviyyәsindә olmasıi                     

hökumәti sәrt addımlar atmağa vadar edir. Büdcә defisitinin hәlli yollarını vergi yükününün                       

artırılmasında görәn hökumәt onsuz da ağır olan sahibkarlıq mühitini bir qәdәr dә                       

ağırlaşdırır. Artım dövründә büdcәni әsasәn Neft Fondunun transferlәri hesabına                 

formalaşdıran hökumәt indi transferin büdcә gәlirlәrindә transferlәrin payını kәskin                 

azaltmağa   üstünlük   verir.   

Qrafik 
 

 
Mәnbә:   Azәrbaycan   Respublikası   Maliyyә   Nazirliyi 

 

Resursla zәngin ölkәlәrdә gәlirlәrin idarәedilmәsi nәzәriyyәsi әslindә bu yanaşmanın tam                     

әksini tәklif edir. Belә ki, büdcәnin siklik dinamikasının (gәlirlәr artanda xәrclәr artır vә                         

әksinә, azalanda xәrclәr dә azalır) qarşısını almaq vә gәlirlәrin davamlı olaraq stabil                       

idarәetmәsinә nail olmaq üçün artım dövründә gәlirlәrin bir hissәsinin әlahiddә yığımına,                     

gәlirlәr azalanda isә xәrclәrin artımını hәdәf götürmәklә arzu edilәn stabilliyә nail olmaq                       

mümkündür. Bu baxımdan, hazırda hökumәt әksinә Neft Fondunun transferlәrini artırmalı,                   

әvәzindә vergi yükünü azaltmağa çalışmalıdır. Yalnız bu halda iqtisadiyyatda real canlanma                     

әldә etmәk mümkündür. Neft Fondunun vәsaitinin bumәrhәlәdә yığımına üstünlük verilmәsi                     

başqa sәbәbdәn dә mәntiqi görünmür. Böyük gәlirlәrin ölkә maliyyә avuarlarına daxil                     

olması dövründә әgәr sterilizasiya yolu ilә yığım holland sindromu ilә mübarizәdә mәntiqi                       

görünürdüsә, hazırkı mәrhәlәdә bu tәhlükә artıq yoxdur vә demәli Fondun yığımlarının daxili                       

iqtisadiyyata   yönәlmәsi   mәnfi   makroiqtisadi   fәsadlar   yarada   bilmәz. 

Belәliklә, vergi yükünün azalmasına nail olmaqla sahibkarlıq fәaliyyәtinin                 

genişlәndirilmәsi üçün әlavә imkan yarana, idtisadi diversifikasiyanın nәticәli olması üçün                   

isә   real   şәrait   yarana   bilәrdi.  

Bu yönümdә ölkәdә son illәr müşahidә edilәn gömrük daxilolmaların kәskin artımı                       

istiqamәtindә   ajiotaj   narahatlıq   doğuran   mәsәlәlәrdәndir.   

2017­ci ilin büdcәsindә ümumilikdә gömrük orqanları büdcәnin gәlirlәrinin tәmin                   

edilmәsindә 13,7 % paya malikdir. Buraya gömrük rüsumları, Azәrbaycan Respublikasının                   

әrazisinә malların idxalına görә aksiz vә әlavә dәyәr vergilәri daxildir. Qeyd edәk ki, bu                           

daxilolmalar Neft Fondundan büdcәyә transferlәr vә әlavә dәyәr vergisindәn sonra 3­cü әn                       

böyük gәlir mәnbәyidir. Gömrük daxilolmalarının son 2 ildә büdcәnin formalaşmasında                   

payının kәskin artımı bu sahәdә şәffaflığın yaradılması ilә izah edilir. Özü­özlüyündә bu                       

pozitiv hal sayılsa da, ölkәdә biznes mühitinin yaxşılaşdırılması vә iqtisadi liberallaşma                     

kontekstindә gömrük orqanlarının iqtisadiyyatda bu cür önәmli rolu proqressiv sayıla                   

bilmәz. Müqayisә üçün qonşu Gürcüstanı göstәrmәk olar ki, orada institusional islahatlar                     

çәrçivәsindә gömrük vә vergi strukturları birlәşdirilib ümumi gәlirlәr xidmәti adı altında                     

Maliyyә   Nazirliyindә   fәaliyyәt   göstәrir. 

Monetar siyasәt dә eyni qaydada diversifikasiyanın hәdәflәri ilә hәmahәng olmalıdır.                       

Tәcrübә göstәrir ki, iqtisadi diversifikasiyanı hәyata keçirәn ölkәlәr pul­kredit siyasәtlәrini                   

ümumәn liberallaşmaya meylli quranda daha böyük efffekt әldә edirlәr. Mәhdudlaşdırıcı                   

addımlar, mәsәlәn, uçot dәrәcәsinin artırılması, milli valyutanın mәzәnnәsinin               

proqnozlaşdırılan (predictable) olmaması, kredit resurslarına әlçatanlığın mürәkkәbliyi,             

bahalı   kreditlәr      bu   yönümdә   maneәlәr   sayılır.  

Tәәssüf ki, hazırda ölkәdә hökm sürәn maliyyә vә mәzәnnә problemi hökumәti                       

arzuolunmaz mәhdudlaşdırıcı vasitәlәrә әl atmağa sövq edir ki, bu da nәticәdә monetar                       

mühitin   diversifikasiyanı   uğurla   hәyata   keçirilmәsi   üçün   әlverişsiz   olmasından   xәbәr   verir.   

         Ölkәdә   2­ci   devalvasiya   dalğasından   (21   dekabr,   2015)   sonra   yaranan   maliyyә 
qeyri­sabitliyi,   manata   etimadın   azalması,   inflyasiya   gözlәntilәrin   kәskin   artımı   Mәrkәzi 
Bankı   sәrt   mәhdudlaşdırıcı   addımlar   atmağa   vadar   etdi.   “İqtisadiyyatın   pulla   tәminat 
sәviyyәsi   2012­2014­cü   illәrdә   26­30%   civarında   dәyişdiyi   halda   2015­2016­cı   illәrdә 
16­17%­ә   qәdәr   azalıb.   Ölkәdә   hәm   dollar   qıtlığı,   hәm   dә   paralel   olaraq   manat   qıtlığı 
yaranıb.   Manat   qıtlığının   yaranması   kreditlәşmәyә   dә   tәsir   göstәrib.   Pul   tәminatının   aşağı 

olması   büdcә   xәrclәrinin   ilboyu   icrasında   da   çәtinlik   yaradıb”.     7

 
Dövriyyәdә pul kütlәsinin kәskin azaldılması heç şübhәsiz spekulyativ әmәliyyatların vә                     

bütövlükdә inflyasiyanın qarşısını alınmağa yönәlib. Dolayısı ilә isә bu hәm dә real sektorda                         

devalvasiyadan sonra investisiya üçün etibarlı mühitin hәlә dә yaranmamasından xәbәr                   

verir. Mәrkәzi Bank sәrt pul­kredir siyasәtini aparmaqla qisa müddәtli perspektivdә                   

maliyyә bazarlarını nәzarәtdә saxlamağa nail ola bilir. Amma bununla yanaşı                   

mәhdudlaşdırıcı siyasәt orta vә uzun müddәtli perspektivdә iqtisadiyyat üçün, xüsusәn real                     

sektorun   yeni   investisiya   imkanları   hesabına   canlanması   yolunda   maneәyә   çevrilir.  

Hökumәt yaranmış vәziyyәtdәn çıxış yolunu tәdricәn maliyyә liberallaşmasına getmәklә,                   

dövriyyәyә buraxılan izafi pul kütlәsini real sektora “bağlamaq” siyasәtinә üstünlük vermәli,                     

bunun   üçün   müvafiq   fәaliyyәt   planı   işlәmәlidir.   

İqtisadi diversifikasiyanın reallaşması üçün olduqca böyük önәm daşıyan digәr bir amil                       

insan kapitalıdır. Malayziya, İndoneziya vә bir neçә digәr nisbәtәn uğurlu nümunәlәr bunu                       

xüsusi olaraq tәsdiqlәdi. Resursla zәngin ölkәlәrin bir özәlliyi dә ondadır ki, bu ölkәlәrdә                         

iqtisadi artım, konkret olaraq ÜDM artımı daha çox әlavә dәyәr hesabına yox, renta                         

hesabına әmәlә gәlir. Adambaşına düşәn әlavә dәyәr bu sәbәbdәn adı çәkilәn ölkәlәrdә                       

çox   aşağı   olur.  

Azәrbaycan bu sıradan istisna deyil. Әksinә yüksәk rentaya malik neft ölkәsi olaraq daha                           

çox izafi işçi qüvvәsinә malik ölkәdә sektoral disproporsiya xüsusilә qabarıq tәsir                     

bağışlayır.  

 

Cәdvәl   (2016­cı   il) 

                                                                                                                                                                                                       ÜDM‐də   payı                                                                        işçilərin   muzdlu   işcilərin   sayında   % 

Neេ�‐qaz   sektoru                                                                                                                                          34,3   %                                                                                                                                                                                          2,3% 

Qeyri‐neេ�   sektoru                                                                                                                                    65,7         %                                                                                                                                                                                 97,7   %   

 

7    Samir   Әliyev.   “Manatın   devalvasiyasının   biznesә   mәnfi   tәsirinin   azaldımasında   dövlәt 
siyasәti”.   Bakı.   2017 

Bu yönümdә daha önәmli mәsәlә işçi qüvvәsinin sektoral kәmiyyәt disproporsiyası yox,                       

mövcud keyfiyyәt problemidir. İnsan kapitalını xarakterizә edәn әsas amillәr – tәhsil, elm,                       

tәdqiat vә inkişaf vә s. bu kimi göstәricilәr inkişaf etmiş ölkәlәrlә müqayisәdә olduqca                         

aşağı   sәviyyәdәdir.  

Müәyyәn mәnada insan kapitalı sahәsindә ölkәdә mövcud olan bu arzuolunmaz                     

mәnzәrәni yumşaldan amil, böyük miqdarda ucuz vә xüsusi tәhsilsiz işçi qüvvәsinin qonşu                       

Rusiyada vә digәr MDB ölkәlәrindә fәaliyyәt göstәrmәsidir. Bu fakt hәm social gәrginliyi ,                       

hәm dә işsizliyi yumşaltmağa şәrait yaradır. Amma başqa tәrәfdәn ölkә iqtisadiyyatının                     

әlavә dәyәr yaratmaq imkanlarını tәsirli sürәtdә azaldır. İqtisadi diversifikasiya yolunda bu                     

amilin nәzәr alınması vacibdir. Digәr ölkәlәrә ixrac edilәn işçi qüvvәsinin bir hissәsinin ölkә                         

hüdudları çәrçivәsindә iqtisadi fәaliyyәtә cәlb edirmәsi son anda ixrac dıversifikasiyası                   

üçün potensial imkan kimi qiymәtlәndirilmәlidir. Әlbәttә bunun üçün hәm insan kapitalının                     

keyfiyyәt   göstәricilәri   artırılmalı,   hәm   dә   biznes   mühiti   tәsirli   dәrәcәdә   yaxşılaşdırılmalıdır.   

   

Siyasi   vә   iqtisadi   qәrarlar   vә   addımlar 
   

İqtisadi diversifikasiyanın uğurla nәticәlәnmәsi üçün ilk növbәdә düzgün konseptual baxışın                   

formalaşması vacibdir. Diversifikasiya konsepsiyası ümumi tәlәblәrin, habelә uğurlu               

tәcrübәlәrin öyrәnilmәsi ilә yanaşı ölkәnin siyasi, iqtisadi özәlliyini, cәmiyyәtin davranış                   

qaydalarını, qәrar qәbul etmә mexanizmlәri vә hökm sürәn durumu әsas götürmәlidir. Yalnız                       

bu   halda   aparılmış   siyasәt   reallığa   söykәnib   uğur   gәtirә   bilәr.  

Amma yalnız düzgün diversifikasiya konsepsiyasının formalaşması kifayәt deyil. Әsas                   

problem onu hәyata keçirmәkdir. Tәcrübә göstәrir ki, mәhz bu sahәdә әksәr ölkәlәr çeşidli                         

maneәlәrlә      qarşılaşdığından   böyük   uğura   imza   ata   bilmirlәr.  

Azәrbaycanda hazırda diversifikasiya yönümündә әsas problem konseptual baxışın                 

formalaşması deyil, mәhz siyasәtin reallaşmasıdır. Hazırda iqtisadi diversifikasiyanı               

şәrtlәndirәn amillәr kifayәt qәdәr aydındır vә onları nәzәrә alıb qısa ­ orta vә uzunmüddәtli                           

fәaliyyәt planı hazırlamaq böyük çәtinlik törәtmir. Hökumәtin qәrar qәbuletmә mexanizmi                   

vә   bu   qәrarların   ardıcıl,   hәm   dә   sistemli   şәkildә   icrası   әsas   hәdәfdir.   

Şәrti olaraq hökumәtin bu sahәdә qәrarlarını iki hissәyә bölmәk olar: siyasi vә iqtisadi                           

qәrarlar. Nә qәdәr paradoksal olsa da diversifikasiyanın uğuru üçün siyasi qәrarların çәkisi                       

digәri ilә müqayisәdә daha ağırdır. Siyasi qәrar dedikdә ilk növbәdә mövcud insitutların öz                         

fәaliyyәtlәrini effektiv yerinә yetirmәsi naminә yaxşı idarәçilik prinsiplәrinin әsas meyar                   

kimi rәhbәr tutması nәzәrdә tutulur. BVF ­in 2007­ci ildә yenidәn işlәdiyi Fiskal Şәffaflıq                         

Üçün Yaxşı Tәcrübә Kodu (Code of Good Practices on Fiscal Transparency) sәnәdi                       

burada tam yerinә düşür. Bu Kodun 1­ci prinsipi “Rol vә Öhdәliklәrin aydınlığı”dır (Clarity of                           

Roles and Responsibilities) vә aşağıdakıları özündә ehtiva edir; i) dövlәt sektoru ilә                       

kommersiya fәaliyyәti bir­birindәn aydın şәkildә fәrqlәnmәlidir; ii) qanunverici vә                 

insitusional idarәetmә bir­birindәn aydın şәkildә fәrqlәnmәlidir; iii) dövlәt sektorunda                 

siyasәt   vә   idarәçilik   bir­birindәn   aydın   şәkildә   fәrqlәnmәlidir.   8

Yuxarıda da qeyd edildiyi kimi, Azәrbaycanda iqtisadi diversifikasiya yönümündә әn                     

böyük maneә mәhz idarәçiliklә bağlı mövcud vәziyyәtdir ki, o da BVF­nun adı çәkilәn                         

Kodunun tәlәblәrinә tam uyğun gәlmir. Bu sәbәbdәn dә biznes mühiti ciddi                     

çatışmazlıqlarla üzlәşir vә son anda etimad vә etibarlılıq mәsәlәsi potensial investor üçün                       

şübhә   altına   alınır.   

Bu sırada әn böyük problem isә mülkiyyәt hüququnun toxunulmazlığı problemidir. Nәzәrә                       

almaq lazımdır ki, diversifikasiyanın uğuru yeni istehsal sahәlәrinin yaradılmasından keçir,                   

bu sahәlәrin isә yaradılması üçün investor onunmükiyyәtinin toxunulmazlığına zәmanәt verә                     

bilәcәk   biznes   mühiti   istәyir. 

Strateji Yol Xәritәsi vә biznesin tәşviqi vә liberallaşma istiqamәtindә imzalanmış çoxsaylı                       

fәrman vә sәrәncamlar, habelә mövcud qanunlara dәyişikliklәr bәlkә dә iqtisadi                   

diversifikasiya ilә bağlı xüsusi bir fәrman vә ya sәrәncamәn imzalanmasına ehtiyacı azaldır.                       

Әslindә iqtisadi librellaşma vә biznesin inkişafında mövcud olan maneәlәrin aradan                   

8   İMF   (2007)    http://www.imf.org/external/np/pp/2007/eng/051507m.pdf  

qaldırılması   tәdbirlәri   son   mәqamda   iqtisadi   diversifikasiyaya   xidmәt   edәn   addımlardır. 

Amma ölkәdә islahatları aparmaq üçün, hәdәflәrin siyasәt sәviyyәsinә qaldırılması                   

әnәnәsi güclü olduğundan vә bunun әksәr halda fayda verdiyindәn, diversifikasiya ilә bağlı                       

da xüsusi bir qәrarın verilmәsinә ehtiyac var. Әks halda diversifikasiya işinin digәr hәdәflәr                         

arasında   “itib­batmaq”   tәhlükәsi   var. 

Bu qәrar (fәrman) әsaslı sürәtdә hazırlanmalıdır. Burada әsas mәsәlә iqtisadi                     

diversifikasiyanın yaxın vә orta perspektiv üçün müәyyәnlәşdirilmiş hәdәflәri vә onlara                   

çatmaq üçün, müvafiq siyasi, iqtisadi vә social tәdbirlәrin görülmәsi planı olmalıdır. Tәbii ki,                         

diversifikasiya ilә bağlı xüsusi qәrar imzalanmış digәr fәrman vә sәrәncamlarla uzlaşmalıdır                     

vә   bu   sәbәbdәn   artıq   qәbul   olunmuş   strategiyaya   uyğun   olmalıdır.   

Hazırlanacaq fәrman vә ya sәrәncamın tәrkib hissәsi kimi mövcud idarәçilik sistemindә                       

hәyata keçirilәcәk köklü islahatlar öz әksini tapmalıdır. Yuxarıda da qeyd edildiyi kimi,                       

islahatların aparılması uzunmüddәtli perspektivdә şaxәlәndirlimiş vә әn әsası rәqabәtә                 

davamlı iqtisadi sistemin bәrqәrar olması üçün vacib şәrtdir. Әks halda hәdәflәrә çatmanı                       

yalnız konkret dövr üçün qeyri neft sahәlәrinin ümumi iqtisadiyyatda vә hәtta ixracda payının                         

artımını әsas götürüb, onu nәticә әldә etmәk kimi zәnn edә bilәrik. Bu isә illyuzor xarakter                             

daşıya,   davamlılığın   tәmin   olunmamasına   gәtirib   çıxara   bilәr.   

Belәliklә Azәrbaycanda iqtisadi diversifikasiyanın hәyata keçirilmәsi vә real nәticәnin                   

әldә etmәyi üçün hökumәtin siyasi iradәsi, sәriştәliliyi vә әn әsası sistemli vә davamlı                         

islahatları   aparması   zәruridir.  

   

Nәticә   vә   tapıntılar  
   

Azәrbaycan hazırda iqtisadi islahatların aparılması yönümündә özünün dönüş dövrünü                   

yaşayır. Hökumәt qeyri­neft sektorlarının inkişafı ilә bağlımühüm qәrarlar verir, bu sahәlәrin                       

inkişafı ilә bağlı müvafiq addımlar atır vә bütövlükdә iqtisadiyyatın liberallaşması, biznes                     

mühitinin yaxşılaşdırılması, idarәetmә sisteminin tәkmillәşdirilmәsi istiqamәtindә ardıcıl             

işlәr   görür.   

İslahatların sәmәrәliliyi vә real nәticә әldә edilmәsi bilavasitә iqtisadi diversifikasiyanın                     

hәyata   keçirmәsini   zәruri   edir.  

İqtisadi diversifikasiyanın hәyata keçirilmәsi üçün şәraiti vә bu yönümdә olan maneәlәri                       

analiz etmәk üçün ölkәnin keçdiyi inkişafı şәrti olaraq 2 mәrhәlәyә ayırmaq olar. Artım vә                           

yüksәk artım dövrü ilә yadda qalan 2004­2014­cü illәrdә Azәrbaycan iqtisadiyyatı özünün                     

intibah dövrünü yaşadı. 2015­ci ildәn başlanğıcını götürәn tәnәzzül dövrü hazırda davam                     

edir   vә   iqtisadiyyatı   ciddi   imtahana   çәkir.   

Artım dövründә iqtisadi diversifikasiyanı hәyata keçirmәk niyyәti olsa, hökumәt bu                     

istiqamәtdә   pozitiv   nәticә   әldә   edә   bilmәdi.  

Hazırda tәnәzzül dövrünü yaşayan Azәrbaycan üçün iqtisadi diversifikasiyanı hәyata                   

keçirmәk artıq hәyati zәrurәtә çevrilib. Hökumәtin bu sahәdә son illәr atdığı ardıcıl                       

addımlar   da   mәhz   bunu   nümayiş   etdirir.  

Amma bununla yanaşı hazırda aparılan makroiqtisadi siyasәt, xüsusilә sәrt pul­kredit                     

siyasәti iqtisadi diversifikasiyanı uğurla hәyata keçirmәk üçün maneә rolunu oynayır.                   

Hökumәt әsasәn maliyyә stabilliyni qoruyub saxlamaq üçün sәrt mәhdudlaşdırıcı amillәrә                   

üstünlük verir. Amma iqtisadi diversifikasiyanın uğuru sәrt pul­kredit siysәtindın yox,                   

yumşaq   vә   liberal   monetar   siyasәtdәn   keçir. 

İqtisadi diversifikasiyanın uğurla hәyata keçirilmәsi üçün yalnız iqtisadi amillәr kifayәt                     

etmir. Tәcrübә göstәrir ki, bunun üçün bir sıra şәrtlәndirici amillәr mövcuddur ki, onların                         

içindә siyasi amillәr mühüm әhәmiyyәt kәsb edir. Mәhz siyasi iradәnin nümayiş etdirilmәsi                       

son anda diversifikasiyanın ardıcıl aparılmasını dönmәz edir. Bu sırada qanunun aliliyinin                     

tәmin edilmәsi, institusional islahatların aparılması, insan kapitalına yatırımlar әsas rol                   

oynayır. 

Hazırda mövcud olan bütün iqtisadi çәtinliklәrә baxmayaraq, diversifikasiyanın hәyata                   

keçirilmısi üçün ölkәdә münbit şәrait var. Bunların içindә kifayәt qәdәr yenilәnmiş                     

infrastrukturun yaradılmasını, manatın kәskin devalvasiyasını, orta aylıq әmәk haqqının dollar                   

ifadәsindә kәskin enmәsi vә ucuz işçi qüvvәsinin yenidәn meydana gәlmәsini, habelә                     

regionda   Rusiya   kimi   potensial   ixrac   bazarının   olmasını   göstәrmәk   olar. 

Lakin bütün bunlar yalnız potensial imkanlardır. Diversifikasiyanı hәyata keçirmәk üçün                     

ölkәdә mülkiyyәt hüququnun tәmin edlmәsi, rәqabәt şәraitindә fәaliyyәt göstәrәn münbit                   

biznes mühitinin bәrpası әsas funksional amil olaraq qalmaqdadır. İqtisadiyyatın ayrı­ayrı                   

sahәlәrinin prioritet istiqamәt kimi seçilmәsi vә diversifikasiyanın onların hesabına                 

aparılması son nәticәdә gözlәnilәn nәticәni vermir. Bunu 2000­ci illәrin tәcrübәsi dә bir                       

daha sübut etdi. Diversifikasiyanın uğurlu nәticәlәnmәsi üçün ilk növbәdә ictimai­siyasi vә                     

social­iqtisadi vәziyyәt, habelә biznes mühiti investor üçün etibarlı vә proqnozlaşdırılan                   

olmalıdır. 

Strateji Yol Xәritәsinin diversifikasiya istiqamәtindә müәyәm mәnada kompas rolunu                   

oynadığını qeyd etmәklә yanaşı xüsusi olaraq vurğulanmalıdır ki, iqtisadi diversifikasiyanın                   

sistemli şәkildә vә nәticәli olması üçün hökumәtin bununla bağlı xüsusi qәrarının olması                       

vacibdir.   

  

   

Tövsiyyәlәr 
 

1. Hökumәt hazırda apardığı sәrt pul kredit siyasәtinә ciddi dәyişiklik etmәli, tәdricәn                     
onun nisbәtәn yumşaq vә liberal monetar siyasәti ilә әvәzlәmәlidir. Bunun üçün                     
makroiqtisadi hәdәflәr dәyişilmәli, Neft Fondunun transferlәrinin büdcәdә nisbi vә                 
mütlәq   payı   artırılmalıdır.   
 

2. Hökumәt iqtisadi diversifikasiya ilә bağlı hәrtәrәfli işlәnmiş vә hazırda fәaliyyәtdә                   
olan strateji yol xәritәsinin hәdәflәri ilә uzlaşan proqram sәnәdi hazırlayıb                   
prezidentin   müvafiq   qәrarı   ilә   tәsdiqlәmәlidir. 
 

3. İqtisadi diversifikasiyanın uğurla hәyata keçirilmәsi üçün institusional sahәdә               
mövcud olan maneәlәr aydın şәkildә göstәrilmәli vә onların aradan qaldırılması                   
yönümündә   atılacaq   addımlar   qәrarda   öz   әksini   tapmalıdır. 

4. İqtisadi diversifikasiyanın uğurla hәyata keçirilmәsi üçün, habelә daha öncә                 

buraxılmış sәhvlәri tәkrarlamamaq üçün kiçik vә orta sahibkarlığın inkişafı                 
yönümündә mövcud olan bütün maneәlәr müzakirә olunmalı vә onların aradan                   
qaldırılması   tәmin   olunmalıdır. 
 

5. Hәyata keçirilәn islahatlar çәrçivәsindә biznes sahәsindә artıq mövcud olan yaxşı                   
nümünәlәr   sahibkarların   iştirakı   ilә   müәyyәnlәşdirilmәli   vә   ictimaiyyәtә   açıqlnmalıdır. 
 
 

6. Beynәlxalq Maliyyә İnsitutları, BVF, Dünya Bankı, Avropa Yenidәnqurma vә İnkişaf                   
Bankı, Asiya İnkişaf Bankı vә digәr qurumların hökumәtlә iqtisadi әmәkdaşlıq,                   
islahatlara dәstәk proqramı tәsdiq edilmәzdәn öncә ölkә ictimaiyyәti vә                 
mütәxәssislәri ilә müzakirә olunmalı vә müvafiq tövsiyyәlәr alındıqdan sonra qәrar                   
qәbul edilmәlidir. Beynәlxalq insitutlar bunu bir şәrt kimi ölkә hökumәti qarşısında                     
qoymalıdır.   

